
¤ЗБЕК КИНОСИНИНГ НУРЛИ Й¤ЛИ
ёхуд соҲа заҲматкашларининг етти йиллик 

фаолиятига берилган энг олий баҲо
(Биринчи мақола)бундан қарийб етти йил 

муқаддам — 2017 йил  
3 август куни етти ой 
аввал халқимиз хоҳиш-
иродаси билан Ўзбекистон 
Президентлигига 
сайланган шавкат 
мирзиёев ҳали 
тўлақонли қароргоҳга 
айланмаган собиқ 
“баҳор” концерт залининг 
йиғин-издиҳомга 
мослаштирилган 
чорбурчак 
мажлисхонасида 
мамлакатимизнинг 
маданият, санъат, адабиёт 
аҳли вакиллари билан 
учрашув ўтказди. 

Қарийб етти соатча давом этган 
йиғин-машваратда халқимиз маънавияти, 
руҳий дунёсини ростлашга, юксалтиришга қа-
ратилган не-не мулоҳаза, мушоҳадалар ўртага 
тушмади. Ҳаяжонга, ҳатто жунбушга эврилган 
фикру ўйлар янгради издиҳомда. Санаса бир 
дафтарни тўлдиргулик муаммо-мунозаралар 
айтилди, куйиниб, суюниб айтилди. Куйинил-
гани йиллар давоми таҳ-батаҳ йиғилиб, дил-
ларни ўртаб юрган масалаларни очиқ-ошкор 
айтиш имкони сабаб бўлса, суюнилгани шу 
аламу армонларни эшитиб, унга чора топамиз, 
биргалашиб ҳал этамиз, деб турган давлат раҳ-
барининг самимий муносабати эди. 

Тўғри, маданият, адабиёт, санъат аҳли, ўз 
қавмининг табиатига хос йўсинда, бир йиғи-
лишиб қолибмиз, дея силкиниб, оламшумул 
муаммолардан то пичратқи, жўн бир гапига-
ча айтиб қолмоққа майл кўрсатди. 

Эҳтиром

Ўзбекистон Қаҳрамони, халқ шоири эркин Воҳидов 
халқимизнинг севимли шоири сифатида қалбларда мангу 
яшамоқда. давлатимиз раҳбарининг 2016 йил 7 декабрдаги 
“Ўзбекистон халқ шоири эркин Воҳидов таваллудининг  
80 йиллигини нишонлаш тўғрисида”ги қарорига биноан 
адиб ижодий меросини ўрганиш ва уни ёшларга етказиш 
йўлида кенг кўламли ишлар амалга ошириб келиняпти.

Жумладан, куни кеча Тошкент вилоя-
ти Бўстонлиқ туманида эл қалбидан 
жой олган севимли шоир хотирасига 
бағишлаб “Э Воҳ” анъанавий ижодий 
фестивали бўлиб ўтди. Тадбирнинг 
шундай номланишининг ўз сабаблари 
бор, албатта. Эркин Воҳидовдан даст-
хат олган ёки унинг имзосига кўзи туш-
ган шеърият мухлиси борки, адибнинг  
“Э Воҳ” шаклида қисқа муҳр босиш ода-
ти бўлганини яхши билади. 

Анжуманда давлатимиз раҳбарининг 
Фестиваль иштирокчиларига йўллаган 
табригини Ўзбекистон  Республикаси 

Президентининг матбуот котиби 
 Шерзод Асадов ўқиб эшиттирди.

Фестивалда сўз олган Вазирлар 
Маҳкамаси ҳузуридаги Давлат тилини 
ривож лантириш департаменти раҳба-
ри, шоир Нодир Жонузоқ, Ўзбекистон 
Қаҳрамони, адабиётшунос Иброҳим 
Ғафуров, халқ ёзувчиси Эркин Аъзам ва 
бошқалар Эркин Воҳидов ижод олами, 
унинг юксак инсоний фазилатлари ху-
сусида фикр юритди, ибратли хотиралар 
ёдга олинди.

Азиз юртдошлар!
Муҳтарам адиблар, қадрли ёшларимиз!
Аввало, барчангизни элимизнинг суюк-

ли фарзанди, Ўзбекистон Қаҳрамони, Ўз-
бекистон халқ шоири Эркин Воҳидовнинг 
бетакрор ижодига бағишланган бугунги 
фестиваль — ўзига хос адабиёт ва санъат 
байрами билан чин қалбимдан табриклай-
ман.

Маълумки, халқимизнинг ақл-заковати 
ва азму шижоати билан барпо этилаёт-
ган Янги Ўзбекистонда миллий адабиёт, 
маданият ва санъатни ривожлантириш 
мамлакатимизда олиб борилаётган давлат 
сиёсатининг устувор йўналишини ташкил 
этади.

Зотан, маърифатпарвар шоиримиз 
 Абдулҳамид Чўлпоннинг “Адабиёт 
 яшаса — миллат яшар” деган ҳикматли 
сўзларида чуқур маъно бор.

Ўзбек мумтоз ва замонавий адабиётини 
ҳар томонлама ўрганиш ва кенг тарғиб қи-
лиш, уни бугун юз бераётган мураккаб жа-
раёнлар билан узвий боғлиқ ҳолда таҳлил 
этиб, зарур хулосалар чиқариш маънавий 
ҳаётимизни юксалтиришда, ҳеч шубҳасиз, 
катта аҳамиятга эга. Айниқса, ҳозирги но-
тинч ва таҳликали замонда миллий ўзли-
гимизни англаш, азалий эзгу қадриятлари-
мизни сақлаш ва бойитиш ҳар қачонгидан 
ҳам долзарб аҳамият касб этмоқда.

Бундай ўта муҳим вазифаларни амалга 
оширишда халқимизнинг Эркин Воҳидов 
каби буюк ва ардоқли фарзандларининг 
қутлуғ ва ўлмас мероси албатта беқиёс 
ўрин тутади.

Ўйлайманки, бу мўътабар зотни ортиқ-
ча таърифлаб ўтиришнинг ҳожати йўқ. Ул-
кан шоир ва драматург, моҳир таржимон 
ва ўткир публицист, таниқли жамоат арбо-
би сифатида Эркин Воҳидовнинг асарлари 
миллий адабиётимизнинг “олтин фонди”-
дан, юртимиз ва чет эллардаги минг-минг-
лаб адабиёт мухлисларининг қалбидан 
муносиб ва мустаҳкам ўрин олгани билан 
ҳар қанча ғурурлансак арзийди.

Ҳозирги вақтда юртимизда улуғ шои-
римиз хотирасини эъзозлаш ва бой ижодий 
меросини ўрганиш бўйича катта ишлар 
қилинмоқда. Хусусан, Марғилон шаҳрида 
ижодкорлар боғи бунёд қилиниб, севимли 
адибимизнинг ҳайкали ва музейи очил-
ди. Эркин Воҳидов номидаги ижод мак-
таби ташкил этилди. Пойтахтимизнинг 
Адиблар хиёбонида у кишига бағишлаб 

ЭРКИН ВО²ИДОВ 
ИЖОДИГА БА¡ИШЛАНГАН 

АДАБИЙ ФЕСТИВАЛЬ 
¯АТНАШЧИЛАРИГА

муҳташам ёдгорлик обидаси қад ростлади. 
Шоир таваллудининг 80 йиллиги юртимиз 
бўйлаб кенг нишонланди.

Мен Эркин Воҳидовдек серқирра ис-
теъдод эгаси, ҳақиқий ватанпарвар ва 
миллатпарвар инсон билан замондош ва 
маслакдош бўлиб яшаш насиб этганидан 
бахтиёрман. 

Юртимизда маънавий-маърифий соҳа-
ларда олиб борилаётган бугунги жўшқин 
ислоҳотларимизда Эркин Воҳидов, Аб-
дулла Орипов, Ҳалима Худойбердиева, 
Муҳаммад Юсуф сингари бетакрор ижод-
корларимизнинг ўрни ҳар қадамда сези-
либ туради. Аммо ҳозирги кунда етишиб 
келаётган истеъдодли ёшларимиз — ме-
нинг азиз ва қадрли фарзандларим буюк 
устозларининг йўлини муносиб давом эт-
тираётгани бизга таскин беради.

Бугунги ижодий анжуман доирасида 
ардоқли шоиримизнинг оташин ва дилбар 
шеърлари янграётгани, у кишининг ғазал-
лари асосида айтилган қўшиқлар танлови 
ўтказилаётгани, бу сўлим масканда Эркин 
Воҳидов номида боғ барпо этилаётгани 
таҳсинга сазовордир.

Биз ушбу адабий фестивални ҳар йили 
анъанавий тарзда ўтказиш таклифини қўл-
лаб-қувватлаймиз. Зеро, буюк тарихга эга 
бўлган, ўз ўтмишидан ғурурланиб, айни 
вақтда, келажакка юксак ишонч билан ин-
тилаётган бугунги ўғил-қизларимиз маъ-
навий булоқларимиздан баҳраманд бўлиб, 
Янги Ўзбекистоннинг чинакам бунёдкор-
лари бўлиб вояга етишида мана шундай 
анжуманларнинг ўрни ва таъсири беқиёс, 
албатта.

Фурсатдан фойдаланиб, ушбу тадбир 
ташкилотчилари — Тошкент вилояти ҳо-
кимлиги, Ўзбекистон Ёзувчилар уюшма-
си, “UzReport” телеканали ва “Туронбанк” 
мутасаддиларига, шоирнинг фарзандлари 
ва барча мухлисларига самимий миннат-
дорлик билдираман.

Фестиваль қатнашчиларини, унинг 
ғолиб ва совриндорларини, турли ҳудуд-
лардан келган ёшларимизни яна бир бор 
табриклайман.

Барчангизга соғлиқ-саломатлик, ижо-
дий ишларингизда янги муваффақиятлар 
тилайман.

Шавкат МИРЗИЁЕВ,
Ўзбекистон Республикаси 

Президенти

Мамлакатимизда спорт инфратузилмаси 
ривожлантирилиб, халқаро талаблар даража-
сидаги шарт-шароитлар яратилмоқда. Шунга 
асосланиб, FIFA қарори билан футзал бўйича 
бу йилги жаҳон чемпионати юртимизда ўтка-
зилиши белгиланган. Мусобақа 14 сентябрь —  
6 октябрь кунлари Тошкент, Андижон ва Бухо-
ро шаҳарларида ташкил этилади. Унда дунё-
нинг энг кучли 24 жамоаси қатнашади. Ишти-
рокчи мамлакатлардан нуфузли меҳмонлар, 30 
мингдан зиёд мухлислар келиши кутилмоқда.

Мутасаддилар бу борада кўрилаётган 
тайёргарлик ишлари, спорт ва маданий тад-
бирлар режалари юзасидан ахборот берди. 
Чемпионатни юқори савияда ўтказиш учун 
Бош вазир раҳбарлигида ташкилий қўмита 
тузилиши белгиланди.

Маълумки, пойтахтимизнинг Яшнобод 
туманида Олимпия шаҳарчаси барпо этил-
моқда. Келгуси йил у ерда ёшлар ўртасида 
ёзги Осиё ўйинлари ўтказилади.

Кейинчалик ундан самарали фойдала-
ниш мақсадида Олимпия шаҳарчасида Ўз-
бекистон давлат спорт академияси ташкил 
қилиниши кўзда тутилган. Ушбу муассаса 
ҳузурига Жисмоний тарбия ва спорт ил-
мий-тадқиқот институти ҳамда Мутахас-
сислар малакасини ошириш институти ҳам 
ўтказилади. Академия тизимида Спорт 
тиббиёти илмий-амалий маркази, Ахборот 
кутубхона маркази, Ўзбекистон тарихи ва 
хорижий тилларни ўқитиш маркази очилади.

2025/2026 ўқув йилидан бошлаб, ака-
демияга 3 та бакалавр йўналиши ва 6 та 
магис тратура мутахассислиги бўйича қабул 

СПОРТ СО²АСИДАГИ РЕЖАЛАР 
БªЙИЧА АХБОРОТ БЕРИЛДИ

ФАРМАЦЕВТИКА ТАРМО¡ИДАГИ 
НАТИЖАЛАР ВА ЛОЙИ²АЛАР 

ТА¯ДИМОТ ¯ИЛИНДИПрезидент шавкат мирзиёевга спорт 
таълимини ривожлантириш ва халқаро 

мусобақаларни ўтказиш режалари бўйича 
ахборот берилди.

Президент шавкат мирзиёев 23 май куни 
фармацевтика тармоғида эришилаётган 
натижалар ва истиқболли режаларга оид 

тақдимот билан танишди. бошланади. Битирувчи талабаларга 6 йил-
лик тренерлик малака сертификати берила-
ди. Олимпия ва паралимпия коллежларидан 
селекция қилинган битирувчилар тўғри-
дан-тўғри иккинчи курсга қабул қилинади.

Шундан келиб чиқиб, мутасаддиларга 
кафедралар ва ўқув дастурларини илғор хо-
рижий тажриба асосида ташкил этиш, юқо-
ри малакали мутахассисларни жалб қилиш 
бўйича топшириқлар берилди.

Спорт таълимидаги яна бир янгилик Ку-
раш маҳорат мактаблари бўлади.

Кураш минг йиллик қадриятимиз ва 
миллий спортимиз. Дунёда у билан 30 мил-
лион, Ўзбекис тонда 30 минг киши профес-
сионал шуғулланмоқда. Ҳаваскор ёшлар 
бундан ҳам кўп.

Шунинг учун ҳар бир вилоят марказида 
Кураш маҳорат мактаблари ташкил этилиши 
режалаштирилган. Маҳорат мактабида 140 
нафар ўқувчи бўлади, улар 5-11-синф бола-
лари орасидан танлаб олинади.

Тақдимотда Париж олимпиадасига кўри-
лаётган тайёргарлик бўйича ҳам ҳисобот 
берилди.

Терма жамоаларимиз ушбу нуфузли мусо-
бақага юқори даражада ҳозирлик кўрмоқда, 
чет элларда мақсадли ўқув-машғулотлари ўт-
казилмоқда. Спортчиларимиз футбол, сувга 
сакраш, камондан ўқ отиш, аёллар ўртасида 
эркин кураш бўйича илк бор олимпиадага йўл-
ланма олгани аҳамиятли. Олдинда яна йўллан-
маларни қўлга киритиш, Олимпия ўйинлари-
да муносиб қатнашиш мақсад қилинган.

ЎзА

Иқтисодиёт ва аҳоли саломат-
лигида муҳим ўрин тутадиган бу 
соҳага алоҳида эътибор қаратилиб, 
зарур ҳуқуқий ва ташкилий шароит-
лар яратиб берилмоқда. Биргина жо-
рий йил бошида шу борада иккита 
ҳужжат қабул қилинди. Хусусан, 10 
январдаги Президент қарорига му-
вофиқ, 2024-2025 йилларда фарма-
цевтика тармоғини ривожлантириш 
ва инвестиция лойиҳаларини жа-
даллаштириш бўйича “йўл харита-
си” тасдиқланди. 23 январда қабул 
қилинган фармонда фармацевтика 
соҳасини тартибга солиш бўйича қў-
шимча чора-тадбирлар белгиланди.

Соҳадаги янги лойиҳалар учун 
100 миллион доллар арзон ресурс 
ажратилди. Бундан ташқари, “Асака 
банк” томонидан 200 миллион дол-
лар жалб қилинди.

Бу имкониятлар натижасида ўтган 
4 ойда 30,5 миллион долларлик икки-
та лойиҳа ишга туширилиб, 160 та иш 
ўрни яратилган. 1,5 триллион сўмлик 
маҳсулот ишлаб чиқарилиб, 51 мил-
лион долларлик экспорт қилинган.

Лекин бу натижалар ҳали етарли 
эмас. Имкониятлар ҳам, режалар ҳам 
улкан.

Хусусан, бу йил 400 миллион дол-
ларлик маҳсулот ишлаб чиқариш, 
экспортни 200 миллион долларга 

етказиш режалаштирилган. 2 мил-
лиард долларлик 147 та лойиҳа бош-
ланиб, шундан 28 таси жорий йилда 
ишга туширилиши белгиланган. 450 
турдаги янги маҳсулотни маҳаллий-
лаштириш мўлжалланган.

Давлатимиз раҳбари бу имконият-
лардан фойдаланиб, маҳаллий маҳ-
сулотлар билан ички бозор талабини 
қондириш даражасини ошириш за-
рурлигини таъкидлади.

Ишлаб чиқаришни халқаро стан-
дартларга ўтказиш, нарх ва сифат му-
таносиблигини таъминлаш масала-
ларига алоҳида эътибор қаратилди. 
Шу мақсадда соҳада рақамлашти-
ришни бу йил 65 фоизга етказиш, 
кейинги йил эса тўлиқ якунлаш ва-
зифаси қўйилди. Бу орқали нархни 
камида 20 фоизга арзонлаштириш 
мумкинлиги қайд этилди. Соҳа учун 
малакали мутахассислар тайёрлаш 
бўйича кўрсатмалар берилди.

“Tashkent Pharma Park” иннова-
цион фармацевтика кластери фаолия-
тини жадаллаштириб, 470 миллион 
долларлик 12 та лойиҳани ишга ту-
шириш чоралари кўриб чиқилди.

Фармацевтика соҳасига инвестор-
ларни жалб қилиб, янги лойиҳалар-
ни кўпайтириш бўйича ҳам ахборот 
берилди.

ЎзА

ЯРАТИЛМО¯ДА 
Ўзбекистонга расмий ташриф билан келган туркия 
республикаси буюк миллат мажлиси раиси нуман куртулмуш 
“дунё” ахборот агентлиги учун эксклюзив интервью берди. 

— Сўнгги йилларда Ўзбекистон — 
Туркия муносабатлари изчил ривож ланиб 
бормоқда. Буни ҳар бир соҳа мисолида 
кўришимиз мумкин. Умуман, икки дав-
лат алоқаларини қандай баҳолайсиз?

— Аввало, мен Ўзбекистонда эканли-
гимдан жуда хурсандман. Бу замин бизнинг 
ота юртимиздир. Ташрифим жуда самара-
ли ва таассуротларга бой ўтмоқда. Қатор 
муҳим учрашувлар ўтказдик.  Делегациямиз 

 Ўзбекистон Республикаси Президенти 
 Шавкат Мирзиёев томонидан қабул қи-
линганидан жуда мамнунмиз. Шунингдек, 
Олий Мажлис Сенати ва Қонунчилик па-
латасида бўлиб ўтган мулоқотларда парла-
ментлараро ҳамкорликни янада мустаҳкам-
лаш юзасидан фикр алмашдик. Очиқ ва 
дўстона суҳбатлашдик. 



2024 йил 24 май, 100-сон

Эркин Воҳидов тилимизнинг чинакам жонкуяри эди. Мақолаларининг бирида шундай 
жумлаларни ўқийсиз: “Ўз она тилини севмаган, тил замирида ётган тарихни билмаган, 

қизиқмаган одам баркамол саналмас. У ким, қайси юрт ва қайси миллатга мансуб эканидан, 
ўз она тилининг бою камбағаллиги, майин ё дағаллигидан қатъи назар. Ўз тилинг ўз 

ватанингдек азиз, ўз онангдек табаррук”.
2 ЖАМИЯТ

Бошланиши 1-бетда

Фестиваль 
Эркин Воҳидовинг 

шеърлари асосида баҳру байт, 
достонлар, шеър ва ғазаллар 

айтилган назм кечаси, унинг асарлари 
асосида яратилган қўшиқлардан 

иборат концерт дастури, шоирнинг 
шахмат ўйнаган улфатлари билан 

“Шахмат челленж”и каби 
қизиқарли ва мазмунли 

тадбирларни қамраб 
олди.

Ўзбекистон Олий суди раиси Бахтиёр 
Исломов раислигида бўлиб ўтган тадбир-
да ШҲТга аъзо давлатлар Олий судлари 
раислари, шунингдек, ШҲТ ҳузуридаги 
кузатувчи мамлакат — Беларусь Олий 
суди, ШҲТ Котибияти ва Минтақавий 
аксилтеррор тузилмаси ижроия қўмитаси 
вакиллари иштирок этди.

Давлатимиз раҳбарининг йиғилиш 
иштирокчиларига йўллаган мурожаатини 
Президентимизнинг ҳуқуқни муҳофаза 
қилувчи ва назорат органлари фаолияти-
ни мувофиқлаштириш масалалари бўйи ча 
маслаҳатчиси Дониёр Қодиров ўқиб эшит-
тирди.

ШҲТ умумий манфаатларни ҳимоя 
қилишнинг самарали тизимидир. Яхши 
қўшничилик ва дўстликни мустаҳкамлаш, 
минтақада тинчлик ва  барқарорликни 
 таъминлашда ушбу нуфузли тузилма 
муҳим роль ўйнамоқда.

ШҲТ ташкил этилганидан буён унга 
аъзо давлатлар ўртасида ўзаро ҳурмат ва 
тушуниш, юқори даражадаги ишонч ва 
биргаликда қарорлар қабул қилиш руҳи 
шаклланди.

Олий суд органлари ўртасидаги ўзаро 
манфаатли ҳамкорлик умумий мақсадга 
эришиш, яъни ШҲТ маконида қонун усту-
ворлигини таъминлашнинг муҳим омили-
дир.

Ўзбекистон раислиги даврида одил суд-
лов самарадорлигини ошириш борасидаги 
масалалар қаторида суд-ҳуқуқ тизимида 
қонун устуворлигини таъминлаш бўйича 

ислоҳотларга алоҳида эътибор қаратилди. 
Хусусан, ҳуқуқни қўллаш, қонунчиликни 
такомиллаштириш ва судлар фаолиятига 
доир бошқа муҳим масалалар юзасидан 
фаол маълумотлар алмашинуви йўлга 
қўйилди. Бу жараён ташрифлар, шунинг-
дек, кўп томонлама ҳамкорликнинг барча 
йўналишларини қамраб олган 40 дан ор-
тиқ йирик тадбирда иштирок этиш орқали 
амалга оширилди.

Тадбирда ШҲТга аъзо давлатлар 
Олий судларининг қонун устуворли-
ги, фуқаролар ҳуқуқлари ва қонуний 
манфаатларини таъминлаш борасидаги 
ҳамкорлигини янада  фаоллаштиришга 

 қаратилган қатор долзарб масалалар 
кўриб чиқилди. 

Одам савдосига қарши курашиш дунё 
ҳамжамияти, шу жумладан, ШҲТ давлат-
лари учун доим долзарб муаммо экани 
инобатга олиниб, миллат ва чегара билмас 
бу иллат билан боғлиқ жиноят ишларини 
кўриб чиқиш амалиёти муҳокама қилин-
ди. Бу борада ўзаро тажриба алмашинуви-
ни тизимли йўлга қўйиш аҳамиятли экани 
алоҳида қайд этилди.

Шунингдек, фуқаролик судлови соҳа-
сида медиация институтидан кенг фойда-
ланиш масаласида атрофлича фикр алма-
шилди. Низони ҳал этиш ва тарафлар учун 
ўзаро маъқул келувчи қарор қабул қилиш-
га эришишнинг асосий механизмларидан 
бири бўлган медиация ни янада чуқур 
ўрганиш ва моҳиятини англаш умумман-
фаатли экани эътироф этилди.

Йиғилиш иштирокчилари мулк ҳуқуқи 
ҳимояси ва хусусий мулк дахлсизлигини 
одил судлов орқали таъминлаш чоралари-
ни ишлаб чиқиб, амалга ошириш масала-
сини ҳам кўрди. Давлат органлари билан 
ўзаро муносабатларда фуқаролар ва тад-
биркорлар ҳуқуқлари, қонуний манфаат-
ларининг самарали ҳимоясини таъмин-
лаш ҳамда кафолатларини кучайтириш 
борасида катта аҳамият касб этувчи маъ-
мурий одил судловни шакллантириш ва 
ривожлантириш истиқболларига тўхталиб 
ўтилди.

Суд жараёнларида янги технология-
ларни қўллаш орқали одил судловни 
рақамлаштириш истиқболлари масаласи 
ҳам мажлис кун тартибидан ўрин олди. 
Бу борада ШҲТга аъзо мамлакатлар Олий 
судлари томонидан келгусида илғор таж-
риба ва одил судловни амалга оширишда 
ахборот-коммуникация технологиялари 
ҳамда сунъий интеллектдан фойдаланиш 
бўйича тажриба алмашишга тайёрлиги 
таъкидланди.

Олий судлар раисларининг бирга-
ликдаги саъй-ҳаракатлари ва ташаб-
буслари халқаро майдонда ШҲТнинг 
обрўси ва глобал мавқеини янада оши-
ришга ҳам хизмат қилади. Зеро, нуфуз-
ли тузилма минтақавий ва глобал сиё-
сатни шакл лантиришнинг механизми 
сифатида Евроосиё қитъасининг хавф-
сизлиги ва барқарор ривожланишини 
таъминлашда муҳим аҳамиятга эга бў-
либ бормоқда.

Томонлар ШҲТга аъзо давлатлар 
Олий судлари ўртасидаги ҳамкорликни 
ривож лантириш ишонч, дўстлик ва яқин 
қўшничилик, ўзаро англашув, ШҲТ Хар-
тияси, ШҲТга аъзо давлатларнинг узоқ 
муддатли истиқболга мўлжалланган 
яхши қўшничилиги, дўстлиги ва ҳам-
корлиги тўғрисидаги шартнома ҳамда 
ташкилотни 2025 йилгача ривожланти-
риш стратегиясига мувофиқ, минтақада 
тинч лик ва хавфсизликни таъминлаш 
тамо йиллари асосида амалга оширила-
ётганини қайд этди. 

Йиғилиш якуни бўйича ШҲТга аъзо 
давлатлар суд ҳокимиятининг олий 
 органлари ҳамкорлиги истиқболлари 
тўғрисида Қўшма баёнот имзоланди. 

Якуний ҳужжатда кун тартибидаги 
масалалар юзасидан ҳамда ШҲТга аъзо 
давлатлар Олий судлари раисларининг 
20-йиғилишини 2025 йилда Хитойда ўтка-
зиш тўғрисида қарор қабул қилинди.

Лутфулла СУВОНОВ,
 “Янги Ўзбекистон” мухбири

ташкил этилгани билан узоқ вақт хотира-
мизда сақланиб қолади.

Маълумки, Эркин Воҳидов тили-
мизнинг чинакам жонкуяри эди. Мақо-
лаларининг бирида шундай жумлалар-
ни ўқийсиз: “Ўз она тилини севмаган, 
тил замирида ётган тарихни билмаган, 
қизиқмаган одам баркамол саналмас. 
У ким, қайси юрт ва қайси миллатга 
мансуб эканидан, ўз она тилининг бою 

дунёнинг Ҳозирги Ҳолатига Қарайдиган 
бЎлсак, бугун янги оВозга, янги нафасга 
эҲтиёж бор. тарихи, илдизи, тили Ва дини 
муштарак бЎлган туркия Ва Ўзбекистон 
мазкур тамойилларни Қабул Қилган 
Ҳолда биргаликда юҚори натижаларга 
эришишига ишонаман. Ўзбекистонга 
ташрифим даВомида бунга гуВоҲ бЎлишдан 
жуда мамнунман. 

Ҳамкорлик истиқболлари

ªЗБЕКИСТОН ВА ТУРКИЯ ªРТАСИДА БАРЧА СО²АДА АЛО¯АЛАРНИ 
РИВОЖЛАНТИРИШ БªЙИЧА МУСТА²КАМ ПОЙДЕВОР ЯРАТИЛМО¯ДА 

Тадбир

ТОШКЕНТДА ШҲТгА АЪЗО 
ДАВЛАТЛАР ОЛИЙ СУДЛАРИ 

РАИСЛАРИ УчРАШДИ
Пойтахтимизда Ўзбекистон раислигида шанхай 
ҳамкорлик ташкилотига аъзо давлатлар олий 
судлари раисларининг ўн тўққизинчи йиғилиши 
бўлиб ўтди.

Музокараларимиз ишчанлик руҳида 
ўтди, дейишга барча асосларимиз бор. Зо-
тан, Ўзбекистон ва Туркия ўртасида барча 
соҳаларда мамлакатларимиз тараққиёти 
ва халқларимиз фаровонлигини ошириш-
га қаратилган яқин дўстона муносабатлар 
 ўрнатилган. Бугунги кунда алоқаларимизни 
қардошликдан ҳам юқори, дея оламиз, чунки 
кўплаб масалаларда ҳамфикрмиз. 

Президентлар Режеп Таййип Эрдоған ва 
Шавкат Мирзиёев ўртасида қардошларга 
хос ва яқин дўстлик ришталари ўрнатилган. 
Уларнинг ўзаро мулоқот ва учрашувларида 
мавжуд масалалар жуда осон ечим топмоқда.

Жорий йил июнь ойида Анқарада олий 
даражадаги Ўзбекистон — Туркия стратегик 
ҳамкорлик кенгаши йиғилиши бўлиб ўтиши 
режалаштирилган. Ушбу йиғилишда шу вақт-
га қадар имзоланган келишувлар ва уларнинг 
ижроси кўриб чиқилади. Шунингдек, истиқ-
болдаги икки томонлама мақсад ва вазифалар 
баён қилинади. Ҳозирги кунда давлатларимиз 
ўртасидаги ўзаро савдо айланмаси 3 миллиард 
доллардан кўпроқни ташкил қиляпти. Яқин 
истиқболда ушбу кўрсаткични 5 миллиард 
долларга, келажакда эса 10 миллиард долларга 
етказиш режалаштирилган. 

Ўзаро савдо муносабатларидан ташқа-
ри, маданият, туризм ва бошқа кўплаб 
соҳаларда ҳам ҳамкорликни янги босқич-
га олиб чиқиш кун тартибида турибди. 
 Ўзбекистон Олий Мажлиси Сенати ва 

Қонунчилик палатаси раҳбарияти билан 
кечган мулоқотларда ҳам парламент дип-
ломатиясининг барча имкониятларидан 
фойдаланган ҳолда, икки давлат ҳукумат-
лари кун тартибига қандай ҳисса қўши-
шимиз мумкинлигига алоҳида эътибор 
қаратдик. Якунда Ўзбекистон Олий Маж-
лиси Сенати, Қонунчилик палатаси ва 
Туркия Республикаси Буюк миллат маж-
лиси  ўзаро биргаликда дўстлик гуруҳлари, 
парламентлараро махсус гуруҳларнинг 
ишини янада жадаллаштириш ва бошқа 
масалаларни келишиб олдик. Яқинда Ўз-
бекистон ва Туркия парламентлари ўрта-
сида янгиланган ҳамкорлик  шартномасини 

 имзолаймиз. Туркия ва Ўзбекистон пар-
ламентлари ўртасидаги алоқаларга оид 
ҳужжат 2017 йилда қабул қилинган. Ушбу 
ҳужжатни ҳам бугунги кун талабларига 
жавоб берадиган даражада бойитиш зару-
рати пайдо бўлмоқда. 

— Нима деб ўйлайсиз, муштарак 
тарих ва маданий меросга эга Ўзбекис-
тон ва Туркия бугунги замонавий му-
носабатларда қайси соҳаларни устувор 
йўналишлар, деб ҳисоблайди?

— Ўзбек ва турк халқларини қадимий 
ришталар ўзаро боғлаб туради. Хусусан, 
Ўзбекистон қадим тарихга эга. Президент 
Шавкат Мирзиёевнинг Учинчи Ренессанс 
бўйича ташаббусларини катта қизиқиш ва 
диққат билан кузатиб боряпмиз. Бу ердаги 
тамаддун икки қанотли қушга ўхшайди. 
Жумладан, Ўзбекистон замини ислом ци-
вилизацияси маркази ҳисобланади. Ик-
кинчи томондан эса Ўзбекистон Форобий, 
Ибн Сино, Беруний, Фарғоний, Хоразмий, 
Али Қушчи ва бошқа етук олимларни 
етиштирган улкан илм маркази сифати-
да шуҳрат қозонган юрт саналади. Имом 
Термизий, Имом Бухорий, Имом Мотури-
дий, Абдулхолиқ Ғиждувоний, Баҳоуддин 
Нақшбанд ва бошқа кўплаб ислом олами-
да катта мавқега эга алломалар қолдирган 
маънавий хазина бугунги кунга қадар бу-
тун мусулмон оламида кенг ўрганилмоқда. 
Аждодларингиз ҳар соҳада, яъни дунёвий 

ва диний илмларда ҳам ниҳоятда юксак 
даражага эришган. 

Зотан, ўтмишда Мовароуннаҳр мада-
ниятини буюк қилган, ниҳоятда нодир 
асарлар мерос қолдирилишини таъминла-
ган диёр бўлиши ҳам бу юртнинг алоҳида 
жиҳатидир. Президент Шавкат Мирзиёев 
жанобларининг раҳнамолигида Ўзбекис-
тон қайтадан бу маданий меросга эриш-
моқда. 

Дунёнинг ҳозирги ҳолатига қарайдиган 
бўлсак, бугун янги овозга, янги нафасга 
эҳтиёж бор. Тарихи, илдизи, тили ва дини 
муштарак бўлган Туркия ва Ўзбекистон 
мазкур тамойилларни қабул қилган ҳолда 
биргаликда юқори натижаларга эришиши-
га ишонаман. Ўзбекистонга ташрифим да-
вомида бунга гувоҳ бўлишдан жуда мам-
нунман. 

— Туркия Республикаси Буюк миллат 
мажлиси тузилганига 100 йилдан ошди. 
Шу ўринда, Туркия Республикаси Буюк 
миллат мажлиси ва Ўзбекистон Олий 
Мажлиси ўртасидаги алоқаларга тўхтал-
сак. Бугунги парламентлараро ҳамкор-
лик даражасини қандай баҳолайсиз?

— Бир асрлик ўтмишимизда қан-
чадан-қанча ажойиб кунлар, ажойиб 
ютуқларни бошдан ўтказдик. Яна қанча-
дан-қанча синовли кунлар, етишмовчилик-
лар, тақчилликларни кўрдик. Буларнинг 
барчасидан муваффақиятли ўтиб, бугунги 

кунда Туркия дунёда ўз обрўси ва мавқеи-
га эга мамлакатга айланди. Туркия Респуб-
ликаси Буюк миллат мажлиси сифатида 
биз Туркияда янги, фуқаровий конститу-
ция ишлаб чиқилиши шарт эканига ишо-
намиз. Бу борада Туркиянинг катта тажри-
баси бор. Ушбу тажрибани Ўзбекистон 
томони билан баҳам кўришга тайёрмиз. 
Парламентлар жуда кучли бўлиши керак. 
Барча Туркий давлатлар билан ҳамкорлик-
ни ривожлантириш бош мақсадимиздир.

— Икки давлат раҳбарлари савдо- 
иқтисодий ҳамкорликни чуқурлашти-
ришга алоҳида эътибор қаратмоқда. 
Парламентлар икки давлат ўртасидаги 
инвестициявий муҳитни яхшилаш ва 
савдони осонлаштириш каби соҳаларга 
қандай ҳисса қўшмоқда?

— Ушбу соҳада жуда катта имконият-
лар мавжуд. Юқорида айтиб ўтилганидек, 
икки давлат раҳбарлари ўзаро савдо ҳаж-
мини яқин келажакда 5 миллиард доллар-
га, кейинчалик эса 10 миллиард долларга 
етказиш вазифасини қўйган. Бу борада, 
аввало, ҳуқуқий асосларни такомиллашти-
ришимиз, керак бўлса, бизнес муҳитини 
яхшилаш учун янги ҳуқуқий ҳужжатларни 
ишлаб чиқишимиз зарур. Айтмоқчиманки, 
ушбу соҳадаги алоқаларни ҳар томонлама 
ривожлантириш бўйича мустаҳкам пойде-
вор яратилмоқда. 

Фурсатдан фойдаланиб, бутун Ўзбе-
кистон халқига, ўзбек қардошларимиз-
га ўзимнинг чексиз ҳурматимни изҳор 
 қиламан.

“Дунё” АА

олий судлар раисларининг биргаликдаги саъй-
ҳаракатлари ва ташаббуслари халқаро майдонда 
шҲтнинг обрўси ва глобал мавқеини янада 
оширишга ҳам хизмат қилади. зеро, нуфузли 
тузилма минтақавий ва глобал сиёсатни шакл-
лантиришнинг механизми сифатида евроосиё 
қитъасининг хавфсизлиги ва барқарор 
ривожланишини таъминлашда муҳим аҳамиятга 
эга бўлиб бормоқда.

Мазкур назм байрами минглаб ада-
биёт ихлосмандларини бир даврага 
жамлагани адибнинг ижоди халқимиз 
қалбидан мангу жой олганидан далолат-
дир. Маълумки, атоқли адибимиз Эркин 
Воҳидов чуқур фалсафий шеърлари, му-
тафаккирона фикр лари билангина эмас, 
ўта самимий, ўта топқирона мутойиба-
лари билан ҳам мухлислар қалбини забт 
этган. Навбатдаги ижодий фестивалда 
ҳам ана шу оддийлик, самимийлик руҳи 
сезилиб турди.

— Эркин аканинг бетакрор ижодини 
кенг тарғиб қилиш, шу орқали ёшларнинг 
ўзбек тилига бўлган меҳрини ошириш, 
уларни ватанпарварлик руҳида тарбиялаш 
бугунги адабиёт байрамининг мақсади-
дир, — дейди Ўзбекистон халқ шои-
ри Маҳмуд Тоир. — Салкам минг 
кишидан иборат иштирокчи — 
китобхон ва адабиётсеварлар, 
ёзувчи ва шоирлар, шеърият 
ихлосмандлари, ёшлар, ОАВ 
вакиллари бугун адиб хоти-
расига ҳурмат бажо келти-
риш баробарида, юқоридаги 
жиҳатларни қалбларига жо 
қилди. Дарҳақиқат, Эркин 
Воҳидов қалами билан қалби 
уйғун ижодкор бўлган. Унинг 
ҳар бир сатри беихтиёр куйга 
қўшиладиган, кўнгилларни топиб 
борадиган мисралар эди. 

— Таълим муассасамизда ташкил 
этилган Эркин Воҳидов музейи севим-
ли мас канларимиздан, — дейди Мирзо 
Улуғбек номидаги Ўзбекистон Мил-
лий университети талабаси, фестиваль 
иштирокчиси Давлатой Муродова. —  
Адиблар хиёбонидаги шоир ҳайкали 
университетимизга бириктирилган. 
Ҳайкал пойида ва шоир номи билан ата-
ладиган музейда адабий-бадиий тадбир-
лар, мушоиралар ўтказиб турилади. Бу-
гунги адабиёт байрами эса ўзгача руҳда 

камбағаллиги, майин ё дағаллигидан 
қатъи назар. Ўз тилинг ўз ватанинг-
дек азиз, ўз онангдек табаррук”.

Фестиваль Эркин Воҳидовинг 
шеър лари асосида баҳру байт, достон-
лар, шеър ва ғазаллар айтилган назм ке-
часи, унинг асарлари асосида яратилган 
қўшиқлардан иборат концерт дастури, 

шоирнинг шахмат ўйнаган улфатлари би-
лан “Шахмат челленж”и каби қизиқарли 
ва мазмунли тадбирларни қамраб олди.

Театр кечасида эса Эркин Воҳидов қа-
ламига мансуб “Олтин девор”, “Руҳлар 
исёни”, “Матмуса” ва бошқа ҳажвий 
асарлардан парчалар намойиш этилди. 
Давлатимиз раҳбари томонидан илга-
ри сурилган “Яшил макон” умуммил-
лий лойиҳаси доирасида шу ерда барпо 
этилган Эркин Воҳидов боғига анжуман 
иштирокчилари, устоз ижодкорлар томо-
нидан дастлабки ниҳоллар экилди. 

Нодир МАҲМУДОВ,
“Янги Ўзбекистон” мухбири

ªЗ ВАТАНИНГДЕК АЗИЗ, 
ªЗ ОНАНГДЕК ТАБАРРУК

Эҳтиром

2017 йилга келиб, вазият тубдан ўзгарди. Бадиий, ҳужжатли ва анимация фильмлари яратиш ҳажми бир неча 
баробар ошди, режиссёрлар, сценарийчилар, оператор, рассом ва ҳоказо кино мутахассислари яна ўз касби ва 

ижод даргоҳларига қайтди, янги, ёш истеъдодлар бўй кўрсатди, “Ўзбекфильм” киностудиясининг моғор босган 
рутубатли қиёфаси йўқотилиб, тамомила реконструкция қилиниб, тўлиқ таъмирланди, замонавий техник 

жиҳозланиш учун катта маблағ ажратилиб, жозибадор гавжум даргоҳга айлантирилди.
2024 йил 24 май, 100-сонyuz www.yuz.uz yuz.uznews yuz.uz_news yuzyuz_official

МАъНАВИЙ юКСАЛИШ

билан таништириш шарафи агентлик директо-
ри ва каминанинг зиммасига тушди.

Президентимиз билан бу лавозимга сай-
лангунларига қадар ҳам, кейинги етти йиллик 
қизғин фаолияти давомида ҳам кўп бора уч-
рашганмиз, албатта. Лекин аввал издиҳомлар 
иштирокчиси ёки катта-кичик давраларда суҳ-
батдошлик шарафига нойил бўлган эсак-да, бу 
галги бевосита дийдорлашув ҳар қачонгидан 
кўра, ҳаяжонлироқ, интиқроқ ва масъулият-
лироқ бўлди. Сабаби, биз мамлакат раҳбарига 
етти йиллик фаолиятимиз бўйича ҳисобдор 
бўлиб, музей экспозицияси билан таништи-
рув асносида Ўзбекистон кинематографиясида 
амалга оширилган барча йўналишдаги ишлар 
юзасидан маълумот беришимиз, суратга олин-
ган фильмлар, режалар, истеъдодларни юзага 
чиқариш, кадрлар тайёрлаш, миллий киномиз-
ни тарғиб этиш, Ўзбекистон бўйлаб, унинг ҳар 
бир маҳалласи, аҳоли-фуқаросини жонли тарих 
ва кечмишлар билан қамраб олиб, уларнинг 
маънавияти, руҳий дунёси, ватанпарварлик 

ланишлардан розилик, кечган жараёнларни 
ижобий маънода қабул қилиш эди бу. Гарчи 
янги бунёд этилган музей экспозициясининг 
бир қисми тўлиқ тарих, яъни Ўзбекистонда 
кинематографиянинг шаклланиши ва ривож-
ланиши билан боғлиқ қарийб юз йиллик та-
рих жонли лавҳалар, ноёб ҳужжатлар, ашёвий 
далиллар воситасида кўрсатиб берилган ва 
шу даврнинг энг машҳур мумтоз намуналари 
ҳисобланган “Тоҳир ва Зуҳра” (1945), “Али-
шер Навоий” (1947), “Маҳаллада дув-дув гап” 
(1960), “Ўткан кунлар” (1969), “Алибобо ва 
қирқ қароқчи” (1980) ҳамда “Севишганлар” 
(1969) фильмларидан асосий қаҳрамонларнинг 
бор  бўйи сиймолари ва фильмнинг характерли 
лавҳалари акс этган интерьерлар энг замона-
вий визуал усулларда тақдим этилган бўлса-да.

Шу ўринда айрим тарихий хотиралар ўртага 
тушдики, буларни ҳам айтмаса бўлмас. Шавкат 
Мирзиёев ўтган аср 70-80-йилларида эндигина 
Тошкент ирригация ва қишлоқ хўжалигини ме-
ханизациялаш муҳандислари институтини би-
тириб, қизғин иш бошлаган, жамоатчилик фао-
лияти ҳам авжланаётган паллалар мазкур кино 
саройида ўтган сиёсий бир анжуманда нутқ 
сўзлаб, ўша кезлар Ўзбекистонни бошқарган 
Шароф Рашидовнинг назарига тушганини хо-
тирлади. Камина ҳам бундан йигирма йиллар 
аввал Президентимизнинг Вазирлар Маҳкама-

сида Бош вазир сифатида фаолият бошлаган 
даврларини ёдга олдим. 

Айнан шу пайтда халқимиз “Пано-
рама” деб суйган бу кино маскани ху-

сусийлаштириш рўйхатига тушган, 
респуб ликадаги юзлаб кинотеатрлар 
каби турли тижорий тадбиркорлар, 

ҳатто қоғозда бор-у, амалда йўқ хорижий 
фирмалар тасарруфига ўтказилаётган эди. 

Пойтахтнинг қоқ марказидаги бу гавжум 
бинога тунги клуб ва ҳатто бир чеккасида 

ҳаммом — сауна қуриш режалари билан айрим 
шубҳали бизнесменлар катта лавозимлардаги 
амалдорлар кўмагида ўз ниятларига эришай, 
деб турган вазият эди. 

Янги Бош вазир Шавкат Мирзиёев айни 
шу вазиятда қатъият ва ирода кўрсатиб, “йўқ” 
деб айта олди, киносаройни маънавият ўчоғи, 
халқнинг маданий маскани сифатида сақлаб 
қолди. Бинонинг 1977 йилдаёқ “замонавий 
меъморлик намунаси” сифатида маданий 
обидалар рўйхатига киритилганини асос 
келтириб, кино саройи сотувдан тўхтатиб 
қолинди...

Янги Ўзбекистон кино санъати музейининг 
асосий экспозициялари тўлиқ янги даврнинг 
фильмларига бағишланган. Албатта, ўтган етти 
йиллик давр билан қарийб юз йиллик тарих-
нинг нисбати томошабинда савол уйғотиши 
табиий. Гап шундаки, ўзбек кино санъатининг 
миллий санъат сифатида мазмун ва миқёс кашф 
этиш кўлами кейинги етти йилда бўлган ҳодиса, 
десак сира муболаға эмас. Шунга кўра, бу йил-
ларнинг мазмун-моҳияти ва амалга оширилган 
барча ислоҳоту ўзгаришлари, янгиланишлари 
юз йиллик киномиз кечмишларидан салмоқли-
роқ, дейишга асосу далилларимиз бисёр. 

Биргина фильмлар суратга олиш ҳажмлари-
ни қиёслаб кўрайлик. Собиқ советлар даврида 
“Ўзбекфильм”га олтитагина бадиий фильм 
олишга маблағ ажратиларди. Шунда ҳам бу 
рақамнинг ярми маҳаллий режиссёрлар учун 
бўлса, тенг ярми марказ — Москва киноре-
жиссёр ва сценарийчилари ихтиёрида эди. 
“Ўзбекфильм”да суратга олинган “Самолётлар 
қўнолмади” (1962), “107 инструкция” бўйича 
тўнтариш” (1982), “Чуқурликдан репортаж” 
(1984), “Лейтенант Некрасовнинг айби” (1985), 
“Қўпол қўниш” (1985) каби қатор фильмлар на 

Нафақат ўз халқимиз, ҳудудларимиз, шу би-
лан бирга, охирги етти йилда ўзбек киноси ва 
кинозаҳматкашларининг қадами етти иқлимга 
етди. Осиёю Африқо, Оврупою Америка, буёғи 
Австралиягача ер юзининг барча қитъасида 
 ўзбек кинолари қўйиляпти, кинофестиваллар-
да ўзбек киночилари иштирок этяпти, мукофо-
ту совринларни қўлга киритяпти. Кино санъати 
музейи экспозициясининг энг муҳташам бў-
линмаларидан бири тарихий фильмларимизга 
ҳаққонийлик ва жозиба бахш этиб, қадимий 
ва ўрта асрлардаги Биринчи, Иккинчи Ренес-
санс, жадид боболаримиз даврлари, Иккинчи 
жаҳон уруши ва ХХ аср 50-70-йилларига доир 
яратилган Имом Термизий, Ялангтўш Баҳодир, 
Умархон ва Нодирабегим, Ибрат, Авлоний, 
Беҳбудий, Зулфия ва Ҳамид Олимжон, Саид 
Аҳмад ва Саида Зуннунова, Абдулла Орипов, 
“Илҳақ”, “Мерос”, “Ўзбек арслони” каби томо-
шабин ишонч ва қизиқишини ёлқинлантирган 
ўнлаб тарихий фильмларимиз учун тайёрлан-
ган “тарихий либослар кўргазмаси” бўлса, 
яна бири “Янги Ўзбекистон киносининг 
оламшумул эътирофи” деб номланган сов-
ринлар йўлакчасидир. 

Агар 2017 йилгача олинган халқаро муко-
фотлар нари-бериси ўн-ўн беш атрофида бўл-
са, сўнгги етти йилда ўзбек кинофильмлари 
ва киноижодкорлари олтмишга яқин совринга 
сазовор бўлиб, умумжаҳоний эътироф қозонди, 
нуфузли халқаро фестиваль ва кўрикларнинг 
бири биридан кўркам, кўзни қамаштирувчи 
совға-рамз ҳайкалчаларини қўлга киритди. Бу 
кўрсаткичлар ҳам ўтган юз йил билан сўнгги 
етти йилнинг ўлчов посонгисини белгилашда 
оғирлик қай томонга ўтишини кўрсатувчи 
шоҳидликлардир. 

Давлатимиз раҳбарига булардан ташқари 
ҳужжатли фильмлар соҳасидаги ишлари-
миз — халқаро киномутахассислар миллий 
киноҳужжатчилигимизнинг улкан ютуғи, 
дея эътироф этган “Адабиёт — халқ юраги” 
номли 25 та фильмдан иборат туркум, пара-
олимпия ўйинлари ғолиблари ҳақидаги 19 та 
фильмдан  таркиб топган “Матонат мактаби” 

номли яна бир туркум, мамлакатимиздаги ис-
лоҳотлардан кенг кўламли тасвир-суҳбатлар 
қилинган “Инсон” номли беш қисмли фильм, 
тарих, археология, архитектура, маданият, 
санъат, туризм, дину диёнат, буюк уламою 
алломалар ва яна ўнлаб турли мавзуларда 
суратга олинган ҳужжатли солномалар, ки-
нопортрет, кинопублицис тика, кинотақвим 
шаклида суратга олинган ва ишланаётган 
фильмларимиз кўргазмасини ҳам тақдим 
 этдик.

Президентимиз бу экспозицияни ҳам син-
чиклаб кўрди, киноальбомларни варақлади, фи-
кр-мулоҳаза билдирди. Уёғи “Устозу шогирд” 
устахонаси, хорижлик ҳамкорлар билан ташкил 
этилган анимация студияси, хотира портретлар 
галереяси, замонавий бадиий фильмлар кўргаз-
малари, киномизда етти йил давомида йиллар 
оша кетма-кетликда юз берган жараёнлар, хо-
риждан рақамлаштирилиб сотиб олинган юзта 
ретро фильмимиз “олтин тўплам”лари билан 
таништирдик. “Ипак йўли дурдонаси” дея янги 
ном билан тикланиб, 2021 йилдан буён уч марта 
ўтказилган Тошкент халқаро кинофестивали-
нинг фараҳбахш лавҳалари, жаҳоний эъзоздаги 
машҳур режиссёр,  актёр ва актрисалар акс этган 
алоҳида экспозиция бўлими бўйлаб олиб ўтдик 
азиз меҳмонимизни.

Маълумот, кўргазма ва жонли кинолавҳа, 
кино ва маънавият борасидаги энг сўнгги — 
2023 йил 22 декабрдаги Республика Маънави-
ят ва маърифат кенгашининг кенгайтирилган 
йиғилишида берилган топшириқлар ижросига 
доир сурат, киноролик ҳамда турли тақдимот 
намуналари билан ҳам танишиб, Президенти-
миз музей экспозицияси бошланишида берган 
жавобомуз саволини янада қизғинроқ шаклда 
таъкидлади: “2017 йилгача ҳам кино бўлган-
ми Ўзбекистонда?!”.

Бу Ўзбекистон кинозаҳматкашларининг 
етти йиллик фаолиятига берилган энг олий 
баҳо бўлди.

Бошланиши 1-бетда

Шуҳрат РИЗАЕВ,
Ўзбекистонда хизмат кўрсатган 
ёшлар мураббийси, 
профессор

Барака топгур юрт раҳбари сабру тоқат 
билан, ҳеч мардумни кесмай, юксак одоб ва 
маданият билан барчани эшитди, сўзларнинг 
маъно-мазмунига қараб барчасига зарур му-
носабат билдириб турди. Э-ҳе, бу “нафосат 
аҳли”нинг, жайдарича айтганда, обдон “бити 
тўкилди”.  

Камина қўлимда етти варақ ижтимоий-маъ-
навий дарднома билан издиҳомга бориб эдим, 
чеккароқда турганим сабабли ёки журъатсиз-
лик, андиша туфайлиданми, навбат ололмадим, 
дамим ичимда, дарё-дарё саволу сўроқлар, 
фик ру мулоҳаза, мушоҳадалар ич-этимни тир-
наб, онгу тафаккуримга ғалаён солиб, уйга 
қайтдим... Қани энди шу тобда дардкаш то-
пилса-ю, ичимдаги бари сафродан халос бўл-
сам. Кун тунга уланган ўша фурсатда кимни 
ўрнидан турғазиб, мени эшит, дейсан. Хуллас, 
ҳамдамим, ғамгусорим яна қаламу қоғоз бў-
либ, то саҳар бори ўй-фикрим, олову оташим-
ни оқ қоғозга солдим — “Президентга мактуб” 
ёздим. Жонивор ўн етти бетлик бари битигим-
ни қош-кўзини расолаб, таҳриру тартиблаб, 
матбуотга бердим. “Китоб дунёси” газетасида 
бир саҳифадан ортиқ жой эгаллаб, “мактуб” 
чоп этилди.

Мактубимни кенжа қизим Мадинахоннинг 
“Президентимиз қўлларида сеҳрли таёқчаси 
бор сеҳргарга ўхшайдилар. Қаерга борсалар, 
ўша ер гуллаб, яшнаб кетяпти”, деган сўзла-
ри билан бошлаган эдим. Мана, орадан ҳаш-
паш дегунча етти йил ўтиб, ўша қизим бизга 
 Марямхон исмли гўзал қўғирчоқдек қизча 
тақдим этиб, энди кунларимиз шу гўдак эрмак 
билан қизғин, сафоли. Боши омон бўлсин на-
биражонимнинг. Аммо бу даромади гаплардан 
муродим бўлак.

Гап шундаки, ўша набирагинамнинг ошу 
овқати, ётар-турари, кийим-кечаги бари кафт-
дек телефондаги “Cocomelon” номи билан 
бутун дунёга тарқалган гўдакбоп йўриқнинг 
сериалига боғланиб қолган. Ётишни-да, еб- 
ичиш, юриш-туриш, атроф-жавониб билан му-
лоқот-муносабатгача борини ўргатаётган ўша 
“тарбиячи-муаллим”. “Ҳой қиз, нима қил япсан, 
қачонгача болачани телефон билан боқиб, те-
лефон билан тарбия этасан?” десам, “Ҳозир 
ҳамма шундай қиляпти, ахир бу яхши-ку, одоб-
ахлоқ, ён-атрофга, ота-она, ака- ука, дўсту ёрга, 
табиату турмуш маданиятига инсоний муно-
сабатни ўргатяпти-ку”, дейди. Дарҳақиқат, 
суриштирсам, ёш оналарнинг  деярли барчаси 
болачаларини шу йўсин “тарбиялаб” келаёт-
ган экан. Тўғри, бу сериал тили, дини, ирқи ва 
ҳоказо фарқларидан қатъи назар, неларнидир 
ўргатяпти, ҳар қандай панду ўгит, сўз-товуш-
дан кўра, кўз кўргичи, визуал восита орқали 

кўрсатяпти, аммо у ажнабий туриш-турмуш, 
тасаввур-тарбияни сингдиряпти. Она тилидаги 
алла-оҳанг, бобо-бувилардан келадиган анъ-
ана-одатлар, миллий одоб-ахлоқ — бари бир 
чеккада қисиниб тургандек.

Бир куни қўшним кула-кула гапириб бер-
япти: “Қарангки, икки ёшли набирам на она, 
на нон-нанна демай, на ота, дода демай, бирда-
нига тили чиқиб, инглизча гапириб кетса денг. 
Бидирлаб гапириб ётибди инглизчада, ё қудра-
тингдан! Ана сизга замонавий тарбия”.

Ёқа ушлашдан ўзга бир чора сўз айтолмай-
сан ва аламли бир сўроқ томоғингга тиқилиб 
келаверади: наҳотки..., наҳотки ўзимиз, ўзли-
гимиз, “мен”имиз завол топиб, “дунё одами”-
га айланиб бораётган бўлсак?! Бу қандай куч, 
бу қандай қудратки, бори инсониятни якранг 
тусга ҳеч бир зўрламай, мажбурламай, истиб-
доду мустабидликка тортмай, бажону дил ўз 
хоҳишу истагига кўра, битта тил, тушунча, 
тасаввур оламига фуқаро қилиб қўйса?! Ҳамма 
бир хил фикрласа, бир хил юрса, турса, кийин-
са, муомала-муносабат қилса — демак, инсон 
индивид эмас, бир тоифали механизм-машина-
га айланиб борса?! 

Қайтадан ғилдирак кашф этмоқчи эмас-
ман. Аммо ҳар кишининг муайян ҳодисалар 
ҳақида не бир маълумотга, ахборотга эгалиги 
билан воқеани ўз бошидан кечиргани, ҳиссиёт 
дунёсидан ўтказгани, ҳаётига киритгани ўр-
тасида жуда катта фарқ бор экан. Ҳиссиётла-
рингни ҳаракатга келтирган ҳодиса барчасидан 
кучлироқ, оғирроқ, оғриқлироқ бўлар экан.   
Ё, алҳазар! 

Қўшнимдан сўрадим: “Нима, уйда инглизча 
сўзлашасизларми?”.

“Қайда, отасидан бошқа биров билмайди 
инглизчани. Набирам туғилибдики, телефону 
телевизорда эртаю кеч фақат ютубни кўради. 
Инсоннинг қулоғига мурғак палла қайси сўз, 
оҳанг кирса, онг-тушунча шунга мувофиқла-
шар экан-да!”, жавоб беради у. 

Очиғи, ҳамсоянинг кулиб, шунчаки хурсанд 
бўлиб айтган гапи мени ғоят хавотирга солди. 
Ахир бу даҳшат-ку, ўзбек боласининг тили 
инглизча чиқса. Бир пайтлар “культурный” ўз-
бекларнинг тили ўрисча чиқарди, энди тил за-
бонимиз уммон ортига ўтяптими?! Жайдарича 
айтганда, ютуб (“YouTube”) келажак насллар-
ни ютуб юборадими?! Ахир бу хавотирга сол-
майдими “ўзбегим”, “миллатим”, деган сўз-ту-
шунчалар мамлакатимизнинг устувор сиёсати, 
маслак-мақсади бўлиб турган бир пайтда... 
Нима қилмоқ керак, эй, мардуми ғафлат?! 
Ҳа, нима қилмоқ керак? Ким айбдорли-
ги-ку маълум, аммо буни кавлаштириш-
дан наф йўқ. Демак, чора истамоқ, 
вақтида ҳушёр тортмоқ зарур. 
Хўш, чора нима, у қаерда, деган 
савол бугун кўпларни қийнаёт-
гани аниқ. Бу саволни ва унга 
малҳам чорани давлат раҳбари 
етти йилдирки қайта-қайта ай-
тиб, уқтириб, излаб, истаб айтиб 
келяпти. Шу ниятда Президенти-
миз жорий йил 16 май куни ўзбек ки-
ночилари ҳузурига ташриф буюрди ва 
расмий таомил — протоколга кўра, бир 
соатга мўлжалланган ташриф-учрашув 
роса уч соат давом этди.

Бу Президентимизнинг кинематография 
муассасаларига иккинчи ташрифи. Дастлаб 
пандемия авжланган 2020 йил 20 ноябрда тў-
лиқ реконструкция қилиниб, қайта таъмирлан-
ган “Ўзбекфильм” студиясидаги иншоотлар 
билан танишиб, бир гуруҳ киноижодкорлар би-
лан дилдан суҳбат қурган эди. Умр оқар сув — 
ҳаш-паш дегунча уч ярим йил ўтиб, яна кино 
сарҳадларида учрашдик. Бу сафар илгари “Па-
норама” номи билан машҳур, ҳозир “Киночи-
лар уйи” деб номланувчи муҳташам саройдаги 
Янги Ўзбекистон киносанъати музейида кутиб 
олдик азиз меҳмонимизни. Олий меҳмонимиз-
ни остонада кутиб олиб, музей экспозицияси 

ўзбекка, на Ўзбекистонга мутлақо алоқасиз, 
асосан “катта оға” сценарийчилари, режиссёр-
лари ва актёрларидан иборат гуруҳлар томони-
дан ишланган эди.

Мустақиллик йилларига келиб, кино соҳа-
си дастлабки даврларда деярли унутилди. Гоҳ 
у ташкилот, гоҳ бу ташкилот-вазирлик тасар-
руфига ўтиб, четга сурилди. Кейинроқ у ак-
циядорлар жамияти сифатида қайта ташкил 
этилдию, аммо фильмлар яратишдан кўра, 
кинотеатр, киноқурилма ва бошқа киномулк-
ларни сотишга зўр берилди. Шу тариқа гоҳ у, 
гоҳ бу қирғоқларга урилиб, кинотармоқ росма-
на қанот ёзолмай, тайин ривож топмай яшади. 
Юзлаб киноижодкорлар соҳадан мутлақ чиқиб 
кетди. Тармоқни қайта тиклашга уринишлар 
рағбат ва муносабатнинг тизимли йўлга қўйил-
магани учун ночор аҳволда қолаверди.

2017 йилга келиб, вазият тубдан ўзгарди. 
Бадиий, ҳужжатли ва анимация фильмлари 
яратиш ҳажми бир неча баробар ошди, режис-
сёрлар, сценарийчилар, оператор, рассом ва ҳо-
казо кино мутахассислари яна ўз касби ва ижод 
даргоҳларига қайтди, янги, ёш истеъдодлар 
бўй кўрсатди, “Ўзбекфильм” киностудияси-
нинг моғор босган рутубатли қиёфаси йўқоти-
либ, тамомила реконструкция қилиниб, тўлиқ 
таъмирланди, замонавий техник жиҳозланиш 
учун катта маблағ ажратилиб, жозибадор гав-
жум даргоҳга айлантирилди.

Айниқса, 2020 йил 20 ноябрда Президен-
тимизнинг “Ўзбекфильм” киностудиясига 
ташрифи тирилиб, уйғонган ўлик гўшани яна-
да жонлантириб, эндиликда тамомила чирой ва 
обод қиёфа касб этган муҳташам ҳудудга ай-
лантириб юборди. 2017 йилгача “Ўзбекфильм” 
канадек ёпишиб, қонини сўрган тижорий 
фирма, дўкон, қурилиш ашёлари ишлаб чиқа-
рувчи катта- кичик ижарадор корхоналардан 

тозаланиб, фақат киносоҳасига йўналтирил-
ган юмушлар билан машғул йирик муассасага 
айланди. 2021 йилга келиб, Президентимиз-
нинг Тошкент халқаро кинофестивалини 
қайта тиклаш тўғрисидаги қароридан сўнг 
бу маскан азим пойтахтнинг дилтортар гў-
шасига айланди. 

Табиийки, бу гўшада ҳозир фаолият юрита-
ётган барча ходимлар, умуман, соҳадаги кино-
ижодкору техник касб вакиллари мунтазам иш 
ва ижод билан машғул. Шунинг натижаси ўла-
роқ, мамлакатимиз раҳбари кинотармоқ олдига 
қўяётган вазифалар — тарихий ва замонавий 
мавзуда фильмлар яратиш, кино воситаси-
да халқимиз, айниқса, ёшларнинг онги ва 
қалбига етиб борадиган миллий қадрият-
лар, безавол анъаналар, ижод, яратиш, бун-
ёдкорлик завқи, юрт ишига, ҳаётига дахл-
дорлик туйғуларини тарбиялаш, ватан ва 
ватанпарварлик ҳиссиётини ўстириш, халқ, 
миллат, оила, ота-она, яқинлар олдидаги 
бурч туйғусини ҳис этишга йўналтирилган 
киноасарлар яратиш борасида талайгина 
ишлар амалга оширилди, юзларча янги бадиий, 
ҳужжатли, анимация фильмлари экран юзини 
кўрди, танлов ва кўрик фестиваллар ўтказилди. 

Бу яратиқлар кинокарвон шаклида бепоён 
юртимизнинг шаҳару қишлоқлари, маҳалла- 
овулларига, чекка-чекка ҳудудларгача етказил-
ди, суюмли ва айтимли санъат усталари, актёр- 
актрисалар, ёшу фахрий ижодкорларнинг 
беистисно ҳаммалари жойларда халқ билан уч-
рашиб, ҳамнафас бўлиб юрибди. Юрт камоли, 
юз бераётган ўзгаришларни киноасарларда акс 
эттириш борасидаги изланишларидан нақл қи-
либ, фуқароларимиз қалбига эзгулик, садоқат, 
бунёдкорлик ҳиссиётларини сингдириб кел-
япти. Шукрки, халқимиз санъаткорларини суя-
ди, эъзозлайди, сўзини юракка олади. Уларни 
жонли кўриб, дўстона суҳбатлар қургач, ҳаёт 
сафоси ортади, умргузаронлиги янада обод, 
шукроналиги зиёда бўлади.

ёхуд со³а за³маткашларининг етти йиллик 
фаолиятига берилган энг олий ба³о

¤ЗБЕК КИНОСИНИНГ НУРЛИ Й¤ЛИ

ҳиссиётларини тарбиялашга хизмат қилиши-
миз, халқаро майдонга чиқишимиз, Тошкент 
халқаро кинофестивалини тиклаш борасида 
қандай амалий ишлар қилганимизни кўрсатиб 
беришимиз керак эди. 

Ўзбекистон Президенти ва Вазирлар 
Маҳкамасининг кино соҳасига доир етти йил 
оралиғида қабул қилинган, ниҳоятда кўлам-
дор вазифаларни белгилаб берган ўндан ортиқ 
фармон, қарор ва фармойиши ижроси таъ-
минланишини аниқ амалий ишлар воситаси-
да яққол намоён этишимиз, айни пайтда буни 
музей талабларига мувофиқ, замонавий, гўзал, 
жозибадор бадиий кўримларда тасвир этиши-
миз зарур эди. Бир неча ой давомида тинимсиз 
изланишлар, янги-янги дизайн таклифлари, қу-
риш, ясаш, бузиш, яна қайтадан шакллантириш 
муайян экспозиция қисмларини, туну кун иш, 
юмуш самарасини бериб, мақтанса, ғурурланса 
арзигулик маърифий-бадиий бир кошона — за-
монавий осори атиқа бунёд этилди. Нокамтар-
лик бўлиб туюлмасин, ғурурланишимиз боиси, 
аввало, Президентимизнинг бу даргоҳга ва 
етти йиллик фаолиятимизга берган олий баҳо-
си бўлди: “2017 йилгача ҳам кино бўлганми 
Ўзбекистонда?!”.

Албатта, бир оз лутф билан муайян қо-
ниқиш ила берилган бу риторик саволдан му-
носабатни англаш қийин эмас. Муносабатки, 
кинематография сарҳадларида кейинги етти 
йилликда кечган ислоҳот, ўзгариш ва янги-

Мавсум янгилиги

Энергетика тизимларида юз берган таркибий ўзгаришлар муносабати билан 2002 йилда Ўрта Осиё 
ягона энергетика тизими кенгаши Марказий Осиё ягона энергетика тизими кенгаши номини олди ва 

нодавлат институт мақомига эга бўлди. 2004 йил 27 октябрда Марказий Осиё мамлакатлари энергетика 
тизимлари ўртасида Марказий Осиё энергетика тизимларининг электр энергетика соҳасидаги алоқаларини 

мувофиқлаштириш тўғрисида битим имзоланди.

Дастлаб мазкур бирлашма Ўрта Осиё ва 
Қозоғистон жанубининг ягона энергетика 
тизими, деб аталган бўлса, ҳозир Марказий 
Осиё ва Жанубий Қозоғистон ягона энергия 
тизими, дея шартли номланган. Умуман ол-
ганда, бундай энергетика тизими фақат бизда 
эмас, дунё мамлакатларида ҳам талайгина. 

Электр таъминоти тизимининг ўзаро ях-
литлиги (конфигурацияси) 1970 йилларда, 
тўртта республика ҳудудидан ўтувчи 500 кВ 
кучланишли линиялар битта ҳалқага бир-
лаштирилганда шакллантирилганди. Бун-
дан кўзланган мақсад ўзаро ҳамкорликда 
ишлаш — барча иштирокчиларнинг электр 
таъминотидаги ишончлилигини сезиларли 
даражада ошириш эди. Ҳатто мутахассис 
бўлмаганлар ҳам “ҳалқада ишлаш тизими” 
ушбу ҳалқанинг бирор бўғини ўчирилган 
бўлса ҳам унинг барқарорлигини сақлаш-
га имкон беришини тушунади. Ёки аксин-
ча, агар энергия тизимининг қисмларини 
боғлайдиган йирик тармоқ ўчирилган бўлса, 
уларнинг параллел ишлаши бузилиши ҳам 
мумкин. Бундай вазиятда электр токи ишлаб 
чиқарувчи бирламчи манбалар — электр 
станциялари барқарорлиги сақлаб қолинади.

Ҳозирги вақтда ушбу ҳалқада қўшимча 
ички ҳалқалар пайдо бўлган. Шунга қара-
май, Марказий Осиё ва Жанубий Қозоғистон 
ягона энергия ҳалқаси тушунчаси Марказий 
Осиё энергетика тизимлари ўзаро боғлиқ-
лигининг рамзи сифатида сақланиб қолган. 
Ҳозиргача 500 кВ кучланишли тармоқлар 
ҳалқасига эга бўлган энергия тизимларининг 
ҳеч бири ҳамкорликдаги параллел ишлаш 
режимини тарк этгани йўқ.

Туркманистон ва Тожикистоннинг Мар-
казий Осиё ягона электр энергетика тизими-

Экспортбоплик — 
асосий масала

Юртимизда мева-сабзавот йил давомида 
ва барвақт пишиб етилиши иқлим шарои-
тига мос кўчатларни танлай билиш, соҳага 
янгича илмий ёндашувлар самараси, ал-
батта. Бу дунё бозорларига ҳам эртароқ ки-
риб боришга хизмат қиляпти. Бугун талаб 
ҳам айнан шу аслида. Бироқ маҳсулотнинг 
экспортбоплиги асосий масала. Шу боис, 
ҳозирги кунда Қишлоқ хўжалиги вазир-
лиги ишчи гуруҳи ҳудудларда 2024 йилда 
мева- сабзавот маҳсулотлари экспорт прог-
ноз кўрсаткичлари бажарилиши юзасидан 
ўрганиш ишларини ўтказяпти. Тадбиркор-
ларнинг экспорт борасидаги муаммолари 
юзасидан фикр алмашиляпти. Жумладан, 
вазирликнинг Агрологистика марказлари, 
инфратузилмани ривожлантириш ва марке-
тинг бошқармаси бошлиғи Баҳодир Юнусов 

дан ажралган ҳолда ишлаётгани даъво қили-
ниши мумкин. Аммо таъкидлаш лозимки, 
Туркманистон ва Тожикистоннинг энергия 
тизимлари Ўзбекистон, Қозоғистон ҳамда 
Қирғизистон тасарруфида бўлган 500 кВ 
кучланишли ҳалқа билан боғлиқ эмас.

Туркманистон 2003 йилда ўз ташаббуси 
билан Марказий Осиё ягона энергетика ти-
зимидан чиқди ва у ҳозирда Эрон билан па-
раллел равишда ишламоқда. Туркманистон 
биз билан “орол” деб номланувчи схемалар 
бўйича ишлайди, яъни Ўзбекистон билан 
алоҳида ишлаб чиқариш энергоблокларини 
тармоққа улаш орқали ҳамкорлик қилади.

Тожикистон бир вақтлар Марказий Осиё 
бирлашган энергетика тизимидан ажра-
тилган эди. Ҳозир Осиё тараққиёт банки 
молиявий кўмаги асосида Тожикистонни 
унга қайта улаш бўйича ишлар олиб борил-
моқда. Буни қаранг, тажриба кўрсатдики, 
ҳамкорликда ишлаш тизимидан чиқиб ке-
тиш осон экан, аммо унга уланиш муайян 
вақт ва харажат талаб этади. Бугунги кунда 
Ўзбекистонда Тожикистон билан энергети-
ка алоқаларини мустаҳкамлаш учун йирик 
қурилиш-монтаж ишлари давом этмоқда. 
Дарвоқе, Тожикистон энергетика тизими 
ўтган йиллар давомида частотани мустақил 
равишда тартибга солиб келган, бунга гид-
роэлектр станцияларида мавжуд бўлган 
катта сув захиралари ёрдам берди. Электр 
энергиясининг муҳим кўрсаткичларини дои-
мий равишда ушлаб туриш мураккаб тех-
ник-муҳандислик иши бўлиб, бу муаммони 
иссиқлик станциялари (Қозоғистон ва Ўзбе-
кистонда бўлгани каби) ёки кичик қувватли 
гидроэлектр станциялар захиралари билан 
(сўнгги йилларда Қирғизистонда бўлгани 
каби) ҳал қилиш амалда мумкин эмас. Шу-
нинг учун ҳам ушбу энергия тизимларининг 
ягона ҳалқада бўлиши Марказий Осиё энер-
гетика тизимларининг ишончли параллел 
ишлашини таъминлаш, нафақат улар, балки 
узоқ қўшни давлатлар ўртасидаги ўзаро ман-
фаатли ҳамкорликни кенгайтиришнинг зару-
рати ҳисобланади.

Марказий Осиё ягона энергетика тизими 
яратилиши даврида (01.01.1961 йил ҳолатига 
кўра) 4 та энергетика тизимининг ўрнатил-
ган қуввати 1157 МВт, максимал юкланиши 
921 МВт, йиллик ишлаб чиқариш 6,5 мил-
лиард кВт-соатга тенг бўлган. Бу, ўз навбати-
да, минтақада электр энергияси таъминоти 
ишончлилиги ва сифатини кескин ошириб, 
гидро (сув омборлари захираси) ва ёқилғи 
(табиий газ ва нефть маҳсулотлари) ресурс-
ларидан оқилона фойдаланиш имконини 
бергани рост.

1991 йил 19 ноябрда Ашхободда Ўзбекис-
тон, Қозоғистон, Қирғизистон, Тожикистон, 
Туркманистон энергетика тизимлари парал-
лел ишлаши тўғрисидаги битим имзоланди. 
Албатта, бу тўғри қарор бўлиб, минтақадаги 
энергетика тизимларининг ҳеч бири мус-
тақил равишда истеъмолчиларини энергия 
билан тўлиқ таъминлай олмаслигини тушун-
ган ҳолда амалга оширилди. Шундай қилиб, 
“Марказий энергия тизимларининг ягона 
диспетчерлик назорати” ташкилоти таъ-
сис этилди ва молиялаштириш манбалари 

аниқланди. Бир сўз билан айтганда, мазкур 
қарор туфайли “минтақа диспетчери” сақлаб 
қолинди.

Марказий Осиё электр тармоқлари-
нинг параллел ишини бошқариш ва муво-
фиқлаштириш бўйича бошқарув органи —  
Марказий Осиё ягона энергетика тизими 
кенгаши (Марказий Осиё ЯЭТ кенгаши) 
бўлиб, унга минтақа мамлакатлари энергия 
тизимларининг биринчи раҳбарлари кири-
тилган, йил чоракликларида пойтахт шаҳар-
ларда навбатма-навбат йиғилиб, масалалар 
жамоавий тарзда муҳокама этилади.

Энергетика тизимларида юз берган тар-
кибий ўзгаришлар муносабати билан 2002 
йилда Ўрта Осиё ягона энергетика тизими 
кенгаши Марказий Осиё ягона энергетика 
тизими кенгаши номини олди ва нодавлат 
институт мақомига эга бўлди. 2004 йил 27 
октябрда Марказий Осиё мамлакатлари 
энергетика тизимлари ўртасида Марказий 
Осиё энергетика тизимларининг электр 
энергетика соҳасидаги алоқаларини муво-
фиқлаштириш тўғрисида битим имзоланди. 

Ушбу битимга мувофиқ, Марказий Оси-
ёнинг ҳозирги кенгаши ўрнини босувчи, 
энергия тизимлари бўйича маслаҳат органи 
бўлган Марказий Осиё нинг мувофиқлашти-
рувчи электр энергетика кенгаши ташкил 
этилди. 2006 йил 29 сентябрда бўлиб ўтган 
йиғилишда нодавлат нотижорат ташкилот — 
“Энергия” мувофиқлаштириш диспетчерлик 
марказига Марказий Осиё энергетика тизим-
ларининг оператив-диспетчерлик фаолияти-
ни мувофиқлаштириш вазифаси юклатилди. 
“Энергия” МДМ ўз фаолияти учун юқори 
бошқарув органи бўлган Марказий Осиё 
ягона энергетика тизими кенгаши олдида ҳи-
собдор. Унинг таъсис ҳужжатлари ҳар қан-
дай тижорат фаолиятини тақиқлайди.

Нафақат энергетика соҳасида, балки ҳар 
қандай ҳамжамиятда умумий қабул қилинган 
тартиб-қоидаларга риоя қилишингиз шарт ва 
бу муайян масъулият юклайди. Ҳар қандай 
қувват тизимининг параллел ишлашидан оли-
надиган асосий афзаллиги изоляцияда ишлаш-
га қараганда анча юқори ишонч лиликка эга 
бўлиш, яъни барқарор фао лият гаровидир.  

 бошчилигидаги ишчи гуруҳ Тошкент шаҳри-
да жойлашган қатор корхоналар — қуритил-
ган мевалар ишлаб чиқарувчи “Sunny Fruit”, 
мева-сабзавот шарбатлари ишлаб чиқариш 
билан шуғулланадиган “Natural Juice” қўш-
ма корхонаси ҳамда “Бектемир нур агро” 
фермер хўжалиги фаолияти билан танишди. 
Ўрганиш давомида корхоналар шароитлари, 
ишлаб чиқариш қуввати, экспорт салоҳияти-
ни ошириш, бу борада йўналишларни янада 
кенгайтириш кераклиги таъкидланиб, зарур 
тавсиялар бериляпти. Зеро, тадбиркорлар 
энди юқоридан келадиган текширувлардан 
безмайди, аксинча, амалий ёрдам, кўмак 
олиш илинжида уларга таянади. 

Шамолда тўкилмайдиган 
испан ўриклари 

Экспортчиларни қўллаб-қувватлашга ало-
ҳида эътибор берилаётгани бежиз эмас. 
Имкониятлар сабаб Фарғона вилоятининг 
Сўх тумани Жавпая массивида Қишлоқ хў-
жалигида хизматлар кўрсатиш агентлиги то-
монидан ўзлаштирилган 605 гектар ернинг 
200 гектарида ўрикзор бунёд бўлди. Яна 
200 гектар ер 130 минг тупдан ортиқ кўчат 
учун ажратилган. Бу ерда ҳам экиш ва пар-
варишлашга киришилган. Қўшимча даромад 
олиш мақсадида плантация қатор орасига 
ошқовоқ, сабзавот ҳамда дуккакли экинлар 
экилиб, парвариш қилинмоқда. 

Наманганнинг чўл-адир зонасида жой-
лашган “Nuran Agrocluster” МЧЖ ерларида 
маҳаллий гилос, шафтоли, олхўри ва наъматак 
кўчатлари, шунингдек, “Микадо”, “Магадор”, 
“Флоприа” навли испан ўриклари етиштирил-
япти. Жамият раҳбари Беҳзод Латиповнинг 
айтишича, 1885 гектар  плантациянинг  

200 гектардан зиёдида 2021 йилдан буён эр-
тапишар ўрик, хусусан, унинг “Микадо” нави 
май ойининг биринчи ўн кунлигидаёқ етилиб, 
Россия, Қозоғистон, Қирғизистон, Жанубий 
Корея ҳамда Бирлашган Араб Амирликлари-
га экспорт қилинмоқда. Вазни 40-52 грамм 
атрофида бўлган “Микадо” ўригининг қуёш 
томонга қараган қисми ёрқин қизил рангда 
бўлади. Экспортбопларининг таъми ўртача 
ширинликда, ғарқ пишганда эса ўзгача маза-
га киради.  Дарахти ярим ёйилган кўринишга 
эгалиги боис, шамолда мевалари тўкилмайди. 
Қолаверса, бу ҳосилни йиғишда ҳам қўл ке-
лади. 

Ишлар инновацион усулда ташкил 
этилаётгани вақтдан ютишни таъминла-
япти. Масалан, махсус чиплар ерда намлик 

 камайганидан хабар беради ва томчилатиб 
суғориш тизими ишга тушади. Об-ҳаво-
нинг исиб кетиши эса махсус метеостанция 
ёрдамида аниқланади. Айни ҳолатда ҳам 
суғориш тизими ишга тушади. Ўз вақтида 
сув берилиши мева серсув ва янада мазали 
бўлишида муҳим ўрин тутади. Чет элликлар 
меваларимиз хуштаъмлиги, сувга, қуёш ну-
рига тўйинганини эътироф этади. Шундай 
экан, ишончни оқлашимиз керак.

20 миллион долларлик 
даромад кўзда тутилган 

Экспортбоп гилос етиштирувчиларнинг 
катта қисми фарғоналиклар. Бугунги кунда 

вилоятда 739 гектар боғда гилос парвариш-
ланади. Ҳудуд тадбиркорлари айни пайтда 
гилос экспортига қизғин киришган. Айни 
пайтда Тошлоқ туманидаги “Toshloq Icy 
Fruit” МЧЖ гилослари Жанубий Кореяда-
ги гипермаркетлар расталарида сотиляпти. 
Ҳудуд тадбиркорлари учун бу янгилик эмас. 
Ўтган йиллар давомида ҳам Фарғона шаҳри-
даги “Uz Segang” МЧЖ Жанубий Кореяга 
гилос экспорт қилиб келган. 

Умуман, вилоятда шу йилнинг январь-май 
ойлари давомида 37 миллион долларликдан 
зиёд қишлоқ хўжалиги маҳсулотлари экс-
порт қилинди. Бу йил биргина гилоснинг 
ўзидан 20 миллион АҚШ долларига яқин 
даромад олиш режалаштирилган. Гилоснинг 
жорий йилги ҳосили Хитой, БАА, Россия, 
Қозоғистон, Қирғизистонга ҳам етказиб бе-
риляпти. 

Меваларни “ўқлаш”нинг 
олдини олсак, ўзимизни 

оқлашга ҳожат қолмайди 
Кейинги 4-5 йилда экспорт қилинаётган 

ўзбек гилоси сифати билан боғлиқ эъти-
розлар, ижтимоий тармоқлардаги салбий 
фикрлар гилосни сифатли териш ва махсус 
корхоналарда қадоқлаш ишларига алоҳи-
да эътибор қаратишни тақозо қилади, ал-
батта. Бу борада жаҳон бозори қўяётган 
талаблар тегишли ташкилотлар мутахас-
сисларидан таркиб топган ишчи гуруҳ то-
монидан жойларда боғбон, тадбиркор ва 
брокерларга семинарлар ўтказиш орқали 
етказиляпти. Етиштиришдан экспортгача 
бўлган занжирда ҳар бир жараёнда масъ-
улият ва ҳалол муносабатда бўлиш зарур-
лиги айтилмоқда. 

Ўсимликлар карантини ва ҳимояси агент-
лиги матбуот хизмати маълумотига кўра, 
агентлик мутасаддилари яқинда Россиянинг 
Новосибирск вилоятидаги энг йирик улгур-
жи маркази — Хилок бозорида бўлиб,  бу ер-
даги шароит билан танишди, маҳсулотларни 
расмийлаштиришда учраётган камчиликлар 
ва уларни бартараф этиш бўйича таклифлар-
ни атрофлича ўрганди. Шунингдек, мева-
саб завот реализациясига тўсиқ бўлаётган 
масалалар кўриб чиқилди. Бозорда фаолият 
юритаётган юртдошларимизнинг фикр-му-
лоҳазалари ва таклифларини тинглаш ас-
носида мавжуд муаммолар ечими юзасидан 
фикр алмашилди. Ўйлаймизки, ўрганишлар, 
керакли тавсиялар экспортчиларимиз 
фаолия тида ижобий силжишлар бўлишига 
хизмат қилади. 

Мевалар экспортига оид яна бир хушхабар 
яқинда Божхона қўмитаси томонидан айтил-
ди. Товар ва транспорт воситалари ҳаракати 
юқори бўлган йирик чегара божхона постла-
рида мева-сабзавот маҳсулотлари экспортини 
устувор тартибда тезкор амалга ошириш учун 
махсус белгилар билан жиҳозланган алоҳида 
йўлаклар ташкил этилиб, бунда тез бузилув-
чан мева-сабзавот маҳсулотлари (пиёз, карам, 
гилос, ўрик ва бошқалар) ортилган транспорт 
воситаларини ушбу йўлакларга йўналтиришда 
устуворлик берилади. 

Бундан ташқари, қишлоқ хўжалиги маҳ-
сулотлари экспорти билан шуғулланувчи 
тадбиркорларга доимий равишда амалий 
ёрдам кўрсатиш мақсадида Ўсимликлар ка-
рантини ва ҳимояси агентлигида марказий 
экспорт штаби ташкил этилган. 

Муножат РАҲИМжОН қизи, 
журналист

жаннатмонанд 
юртимизнинг кўкдаласида 
тарвуз-у, сурхондарёсида 
қовун пишиб етилганига 
анча бўлди. фарғонадан 
эса гилоснинг эртапишар 
навлари экспортга 
юбориляпти. диёримиз 
помидорлари боку 
шаҳридаги “яшил бозор” 
савдо мажмуасида “ўзбек 
бренди” остида сотилаётгани 
ҳам қувонарли. таҳлилларга 
кўра, ҳар йили юртимиздан 
экспорт қилинадиган 
қарийб 200-250 миллион 
долларлик сабзавот орасида 
помидор етакчи ўринни 
эгаллайди. Ўзимиздан қиёс, 
керак бўлса қишда ҳам 
дастурхонимиздан помидор, 
бодринг узилмаяпти. 
Қулупнайни ҳам фақат 
мавсумдагина ейдиган 
пайтларимиз ўтиб кетди. 
хуллас, бугун тўрт фаслда 
ҳам сархил мева топиш 
мумкин. 

Нуқтаи назар

Ҳамидулла ШАМСИЕВ, 
“Энергия” мувофиқлаштириш 
диспетчерлик маркази 
директори

МЕВА ЭКСПОРТчИЛАРИ УчУН ХУШХАБАР
ундан Қачон Ва Қаерда фойдаланиш мумкин?

кейинги пайтларда марказий осиё ягона электр энергетика 
тизими хусусида кўп гапириляпти. хўш, бу қандай тизим 
ва нима учун ташкил этилган ва аҳамияти нимада? Қуйида 
шулар ҳақида мулоҳаза юритамиз. бунинг учун бир оз 
олдинроққа, тарихга назар ташлаймиз. 

Бу ерда умум қабул қилинган техник-муҳан-
дислик, хавфсизлик шартларига амал қилиш 
билан бирга, бирлашма иш фао лиятидан унум-
ли фойдаланишни назарда тутяпмиз. Мисол 
учун, электр энергетикаси тармоғида частота 
ва кучланишнинг юқори сифатини таъминлаш 
лозим ҳамда бунга минимал куч, яъни ресурс 
сарфлаш — муҳим вазифа.

Марказий Осиё ягона электр энергетика 
тизими 50 ± 0,05 Гц даражадаги частотада 
ишлайди. Бу кўрсаткични ҳар дақиқа рост-
лаб (меъёрлаштириб) туриш мушкул маса-
ла. Яна бир муҳим омил шундаки, ҳар қан-
дай энергетика тизими иқтисодий фойдани 
кўзлайди, яъни ўз маҳсулотини — электр 
энергиясини қўшни ёки минтақанинг бошқа 
мамлакатларига экспорт қилиш ёки, аксинча, 
арзонроқ бўлса, қўшнилардан харид қилиш 
самарадорлигига интилади. Демак, бу ҳам 
техник-муҳандислик, ҳам тузатиш-созлаш, 
ҳам сув ва қазилма ресурсларидан оқилона 
фойдаланиш, ҳам молиявий фойда нуқтаи 
назаридан самарали.

Ўзаро ҳалқаланган тармоқлар частотани 
(ёки қувват оқимларини) тартибга солиш ёки 
улар орқали электр энергиясини транзит қи-
лиш каби масалаларда бир-бири учун елка-
дош. Ҳалқали тармоқлар бўйича ишлашнинг 
Ўзбекистон энергетика тизими учун яна бир 
муҳим жиҳати борки, у ҳам бўлса, мамлакат-
нинг минтақа марказида жойлашгани. Деярли 
барча транзит йўллар Ўзбекистон балансидаги 
электр тармоқлари орқали ўтади. Аммо энер-
гоҳалқанинг энг муҳим ижобий томони, Мар-
казий Осиёда қишлоқ хўжалиги, деҳқончилик, 
чорвачилик, қолаверса, халқ хўжалигининг 
барча тармоқлари учун зарур бўлган сувдан 
оқилона фойдаланиш имконини беришидир.  
Ўзингиз ўйланг, ёзнинг чилласида газ ва нефть 
маҳсулотларини кўпроқ ёқиб, электр энер-
гиясига эҳтиёжни қоплаган яхшими ёки сув 
омборларидаги сувни дарё ўзанларига йўнал-
тириб, электр энергиясини кўпроқ ишлаб 
чиқариш, бу орқали суғориш мавсумини тўлиқ 
таъминлаганми? Қишда сув омборларидан 
“санитар меъёрлар”да сув оқизиб, уни тўплаш, 
электр энергиясини эса табиий захиралар ҳи-
собига ҳам шаҳарликларнинг иситиш тизими-
га бериб, ҳам электр энергияси ишлаб чиқа-
риш оқилона йўл. Бунинг учун минтақа электр 
тармоқлари ўзаро ҳамкорликда, яъни ягона 
ҳалқа тизимида ишлаши самарали.

барчага ¿улай ва ºзаро манфаатли тизим МАРКАЗИЙ ОСИЁ ЭНЕРгОҲАЛҚАСИ 

Университет халқаро ҳамкорликни кенг йўлга қўйган. АҚШ, Германия, 

Корея Респуб ликаси, Россия, Туркия, Хитой, Қозоғистон, Озарбайжон 
каби мамлакатларнинг олий таълим муассасалари билан ўқув, илмий 

йўналишларда мунтазам тажриба алмашилмоқда.

Бугуннинг гапи

Ойгул КАжАНОВА,
“Маърифат” тарғиботчилар 
жамияти аъзоси, журналист

Қарор ва ижро

Сабаби, одатлар кишининг ўз устида 
ишлаши жараёнида ортиб борувчи фоизлар-
дир. Худди омонатга қўйилган пулга фоиз 
қўшилиши туфайли кўпайиб борганидек, 
одатлар самараси ҳам ҳар бир такрорлашдан 
сўнг ортиб боради, деб ёзади Жеймс Клир 
“Атом одатлар” китобида. Муаллифнинг 
ёзишича, бир-икки кунда ҳеч қандай натижа 
кузатилмаслиги мумкин, аммо ой ва йил-
лар ўтгани сайин уларнинг таъсири бағоят 
ўсади. Яхши одатлар нақадар қимматли ёки 
ёмон одат қанчалик зарарли экани икки, беш 
ёки ўн йил ўтиб, ортга қараганимизда яққол 
кўринади.

Демак, ушбу усулни мактаб ўқувчилари, 
умуман, фарзандлар тарбиясида қўлласак, 
ўқувчи онгида кундалик одатларга, инти-
зомга амал қилиш натижасида масъулиятни 
ҳис этиш кўникмаси шаклланади. Одат бора- 
бора шахснинг феъл-атворига айланади. Бу 
усул салбий ва ижобий бўлиши мумкин.

Мисол учун, бола ҳар куни эрталаб 
дарсга кеч қолаверса ёки уйқудан уйғониши 
билан кунни телефон ўйнаш билан бошласа, 
бу салбий одат такрорланавериб, иллатга 
айланади. Аксинча, тарбиявий тадбирлар 

Жамиятдаги барча жабҳанинг ибтидоси 
маърифат эканини англаган Исмоилбек би-
ринчи ўринга маърифатни олиб чиқди. Шу 
билан бирга, миллатнинг саводи она тилида 
чиқишини ҳам таъкидлади. Миллий тарбия, 
муқаддас ғоялар авлоднинг онгу тафакку-
рига она тилида сингмоғи лозим. Буни жа-
дидчилик ҳаракатидан бир оз олдин яшаган 
аллома Аҳмад Дониш ҳам қуйидагича қайд 
этган эди: “Киши ўз ватанини ҳимоя қилса-
гина, ўз халқи билан бирга бўлсагина ҳар 
доим барҳаётдир”.

Жадидлар ҳар бир мамлакатнинг та-
раққиёти ва таназзулини, ҳаёт ва мамотини 
мактаб билан боғлайди. Шу тариқа ёшларни 
дунёвий ва диний билимларни ўқитишга ҳа-
ракат қилди.

Бугунга келиб, фан-техника соҳасида-
ги ютуқлар, ахборот-коммуникация тех-
нология лари тараққиёти таълим тизимини 
педагоглар ва талабаларга қулай ҳамда сама-
рали ташкил этишнинг янгидан янги имко-
ниятларини яратмоқда. Кам харажат қилган 
ҳолда, кўпроқ натижага эришиш тамойили 
нафақат ўқитишда, балки бошқа соҳаларда 
ҳам устувор аҳамият касб этяпти. Аслида 
ҳам таълим оила, мактаб, оммавий ахборот 
воситалари каби ижтимоий институтлар ти-
зими орқали кишиларнинг билим олиш, кў-
никма ва малака эгаллаш, ақлий, когнитив ва 
ижодий қобилиятини ривожлантириш йўл-
ларидан биридир.

Таълимнинг мақсади — шахсни инсони-
ят тамаддуни ютуқлари билан таништириш, 
маданий меросни авлодларга етказиш орқа-
ли сақлашдан иборат. Ҳар қандай ўқитиш 
жараёнида олдинги авлод тўплаган тажриба 

кейинги наслларга ўтади ва танланган таъ-
лим йўналиши бўйича мустақил ижодий 
фао лиятга айланади. Унинг иқтисодий-сиё-
сий ривожланиш суръати ва ахлоқий ҳолати 
кўп жиҳатдан муайян жамиятдаги ўқитиш 
сифатига боғлиқ.

Ўқув жараёни сифатини ошириш эса 
таълим дастурлари ва стандартлари, малака 
талабларини замонавий халқаро талаблар 
даражасида ишлаб чиқишни тақозо этади. 
Шунингдек, таълим муассасалари ва бошқа-
рув органлари тармоғини узлуксиз тако-
миллаштириб бориш ҳам муҳим аҳами-
ятга эга. Ҳар қандай давлатда ўқитиш 
тизимининг табиати ижтимоий-иқти-
содий ва сиёсий тизим, маданий, 
тарихий ва миллий хусусиятлар 
билан белгиланади.

Кейинги йилларда жаҳон таъ-
лими тизими ривожланишининг 
умумий тенденциялари ўзгариб 
бормоқда. Мамлакатимизда ушбу 
талаблардан келиб чиққан ҳолда 
журналист кадрлар тайёрлашга 
алоҳида эътибор қаратиляпти. Бу-
гунги глобаллашган дунёда медиа 
соҳаси жадал ривожланиб, ахборот 
оқими кўпайиши ва технологиялар ри-
вожланиши натижасида ахборот соҳаси 
кадрларига талаб бир неча баробар ошди. 
Натижада медиа жабҳаси ишчи кучи бозо-
ридаги талабга жавоб бериш учун нафақат 
билимли, балки замонавий технологиялар-
ни ўзлаштирган кадрларни тайёрлаш муҳим 
аҳамиятга эга. Ҳозирги мураккаб медиа-
ландшафтда муваффақиятли фаолият юри-
тиш учун ёшлар юқори даражадаги малака, 
глобал фикрлаш қобилияти, турли мавзу ва 
миқёсдаги ахборотни холис ёритиш салоҳи-
ятига эга бўлиши керак.

Давлатимиз раҳбарининг 2018 йил  
24 майдаги қарорига биноан Ўзбекистон 

агентликлари, сайтлар, нашриётлар, ва-
зирлик, ташкилот ва корхоналарнинг 

ахборот хизматлари, реклама агент-
ликлари ва бошқа жойларда фаолият 
юритмоқда.

Ҳозир мамлакатимиздаги ўндан 
ортиқ ОТМда журналистик таъ-
лим берилади. Бундан 5-6 йил ав-
вал бор-йўғи учта олий ўқув юрти 
— Ўзбекистон миллий универси-
тети журналистика факультетига 
75 нафар, Ўзбекистон жаҳон тил-
лари университети халқаро жур-

налистика факультетига 50 нафар, 
Қорақалпоқ давлат университети 

журналистика бўлимига 30 нафар 
абитуриент қабул қилинарди. Қисқаси, 

ҳар йили жами 150-170 журналист тай-
ёрланарди.

Бугун эса биргина Ўзбекистон журна-
листика ва оммавий коммуникациялар уни-
верситетида 4,5 мингга яқин талаба таҳсил 
олмоқда. Давлатга тегишли, хусусий ҳамда 
хорижий университетлар филиалларида 
журналистика йўналиши очиляпти. Албат-
та, миқдор ўзгариши рўй бераётган пайтда 
сифат ўзгариши ҳақида гапиришга ҳали 
эрта, деб ўйлайман. Лекин барибир рақобат, 
танлов имконияти кенг бўлгани яхши.

Халқимизда топиб айтилган бир мақол 
бор: “Суви лойқа бўлса ҳам дарё тўлиб 

 оқсин”. Хўш, шунча талаба ўқишни битириб, 
қаердан иш топади, дейишга шошилманг. 
Меҳнат бозорида соҳа мутахассисларига та-
лаб катта. Ривожланган мамлакатларда ҳам 
ахборотлаштириш соҳасининг ялпи ички 
маҳсулотдаги улуши ошиб бораётгани жур-
налистиканинг аҳамияти ортиб, қиймат 
туғдираётганини англатади. Бугунги жур-
налистикамиз ривожи учун жуда керакли 
SММ, копирайтинг, дрон журналистикаси, 
мультимедиа журналистикаси, робот жур-
налистикаси, ҳарбий журналистика, спорт 
шарҳловчилиги, кризис даврида PR, медиа-
саводхонлик ва факт чекинг, копирайтинг, 
креатив фикрлаш каби янги фанлар кириб 
келмоқда.

Жорий ўқув йилида илк бора “Медиада 
сунъий интеллект” фани ўқитила бошлади. 
Талабалар нейротармоқлардан ахборот ман-
баси сифатида фойдаланиб, контент бойи-
тувчи фото ва видео материaллар яратиш, 
катта ҳажмли маълумотларга ишлов бериш 
каби қатор кўникмаларни эгаллаяпти.

Ўзбекистон журналистика ва омма-
вий коммуникациялар университетидаги 
шарт-шароитлар ҳақида узоқ гапириш мум-
кин. Янги қурилган ўқув бинолари, студия, 
мультимедиа марказлари, замонавий жиҳоз-
ланган аудиториялар талабалар ихтиёрида. 
Шунингдек, ўзига хослик сифатида “open 
air” — очиқ ҳавода дарс ўтиш имконини 

берувчи “лабиринт”, “Миллий айвон”, “Ки-
нотеатр” ҳудудлари ҳам талабалар учун 
қулайликдир. Маълумотларга кўра, очиқ 
ҳавода ўтилган машғулотлар аудиториядаги 
дарслардан кўра 81 фоиз самарали ўзлашти-
рилар экан.

Университет халқаро ҳамкорликни 
кенг йўлга қўйган. АҚШ, Германия, Корея 
Респуб ликаси, Россия, Туркия, Хитой, Қо-
зоғистон, Озарбайжон каби мамлакатлар-
нинг олий таълим муассасалари билан ўқув, 
илмий йўналишларда мунтазам тажриба ал-
машилмоқда.

Ўқув жараёни ва амалиётни интегра-
циялаш бўйича қилинаётган ишларни ҳам 
алоҳида айтиш керак. Талабаларни бирин-
чи курсданоқ замонавий таҳририятларга 
бириктириш ҳамда ўқишни якунлагунга 
қадар малакавий амалиётни ўташ тизими-
ни жорий этиш бўйича қатор ишлар бажа-
рилди. Жумладан, етакчи оммавий ахборот 
воситаларида кафедралар филиали очилган. 
Қолаверса, университетда талабаларнинг 
“Минбар” нашри чоп этилмоқда. “Китоб ва 
кино”, “Талабалар театр студияси” клублари 
ёшларнинг бўш вақтини мазмунли ўтказиш-
га хизмат қиляпти.

Ўзбекистон журналистика ва оммавий 
коммуникациялар университети мамлакатда 
медиа ва коммуникациялар соҳасида юқо-
ри даражадаги таълимни таклиф этадиган 
етакчи олий таълим муассасаларидан бири. 
Университетнинг ўқув дастурлари ахборот 
ва коммуникациянинг замонавий талаблари-
га мос. Дарсларда тингловчиларнинг меҳнат 
бозори талабларига мос кўникмаларни эгал-
лашига алоҳида эътибор қаратилади. Бу 
жараёнда талабалар ахборот яратишга доир 
кўп қиррали кўникмалар, хусусан, таҳлил 
қилиш, ёзиш, фото ва видео тасвирга олиш, 
монтаж қилиш, ахборот манбалари билан 
ишлаш кабиларни мукаммал даражада ўз-
лаштиради.

Ахборот тараққиётининг айни кундаги 
ҳолати журналистик таълим олдига амали-
ёт билан ҳамнафас бўлиш, янги тенденция-
лар билан баробар ҳаракатланиш талабини 
қўймоқда. Университетимизда талабалар 
худди шу талаблардан келиб чиққан ҳолда 
ўқитилмоқда.

режаси тўғри ишлаб чиқилиб, кунига 3 бет 
китоб ўқиш, спорт билан шуғулланиш, тил 
ўрганиш каби одатлар кундалик меъёрга 
айлантирилса, ўқувчи маънавий-ахлоқий 
жиҳатдан юксак фикрлаш, таҳлил қилиш-
га ўрганади. Вазиятни тўлақонли баҳолай 
олиш қобилиятига эга бўлади.

Бир кун китоб ўқиб, ғояни ўрганиб, киши 
даҳо бўлиб қолмайди. Доимий ўқиб-ўр-
ганиш инсонни янгидан шакллантиради. 
Ўқилган ҳар китоб эски ғояларга янгича 
қарашни ўргатади. Уоррен Баффет айтгани-
дек, “билим худди кўпайиб борадиган фоиз 
сингари ишлайди”. Маънавий жиҳатдан чи-
накам ўсиш жараёни секин, аммо мустаҳкам 
амалиёт билан кечади. Бу қонуният. 

Худди шунингдек, маънавий одатлар, од-
дий тилда айтсак, яхши одатлар аввалига ҳеч 
қандай ўзгариш ясамагандек туюлади. Ин-
сон табиати бесабрликка мойиллиги сабабли 
дарров натижа кутади. Фарзанд тарбиясида 
кўзга кўринарли самара, яъни ўсишни кўр-
магач, ҳафсала пир бўла бошлайди. Аслида 
эса узоқ давом этадиган одатларни ҳосил 
қилишдаги асосий қийинчиликлар поғонаси 
шу бўлади. Буни бошланғич маънавий про-
грессия поғонаси, дейиш ҳам мумкин.

Буюк иш: 
маънавий нонушта

Ёш авлод онгида аниқ мақсад ҳосил қи-
лиш учун аввало, кун тартибини шаклланти-
ришни, кунини қандай ўтказишини билиш 
лозим. Бу борада академик лицей ўқувчила-
ри орасида “Менинг кун тартибим” сўровно-
ма тадқиқоти ўтказилди.

Сўровномада 22 бола қатнашди. Якуний 
хулосага кўра, ижтимоий аҳвол бундай: ки-
тоб ўқишини қайд этганлар сони 3 нафар, 
дарс қилишини ёзганлар эса 9 нафар. Бундан 
ёшларимизни ҳавойи гап билан китобхон-
ликка даъват эта олмаслигимиз кўриниб ту-
рибди. Китоб ўқиш, мутолаа завқи, мазасини 
туйиш ҳиссини беролмаяпмиз. Сабабини бир 
мисол билан тушунтираман. Бир одат япон 
халқининг вужуд-вужудига сингиб, ҳаётий 
заруратига айланган экан. Тонгда кўзини очи-
ши, уйғониши билан, албатта, унга мурожаат 
қилади. Нонушта бўлмаслиги уларни умуман 
қизиқтирмайди. Бу қайси одат дейсизми?

Японияликлар кунни мутолаа билан 
бошлар экан. Ҳар тонг бир финжон қаҳва 
билан, албатта, газета, журнал ўқиш одат 
тусига кирган. Нонушта дастурхонида янги 
келтирилган газета ёки журнал бўлмаса, 
улар ўзини хўрлангандек ҳис қиларкан. Қа-
ранг, маънавий нонуштанинг заруратини 
ҳис этиш нечоғлиқ муҳим-а? Энди дўппини 
четга олиб, мушоҳада қилсак: китоб ўқи, 
маънавиятингни бойит, дейиш билан бола 
маънавияти етук бўлиб қолмайди. Замона 
зайли, техника асри эҳтиёжига кўра, ёшларга 
туртки берувчи, хоҳиш-истаги билан китоб-
ни қўлига олишга ундовчи тизим яратиши-
миз лозим.

Тарбиявий таъсир оиладан 
бошланади

Тадқиқот натижасига кўра, ўқувчиларда 
ёмон одатлар, жумладан, бўш вақтини бе-
корчи ишларга сарфлаш кўрсаткичи юқори 
даражада. Бир савол туғилади: нима сабаб-
дан ёмон одатларни такрорлаш шунчалик 
осон ва аксинча яхшиларини шаклланти-
риш шу қадар қийин? Жавоби битта: одат-
ларни ўзгартириш икки сабабга кўра қийин 

кечади. Биринчидан, нотўғри усулда ўзгар-
тиришга уриниш, иккинчидан хулқ-атворга 
таъсир этувчи омилларни ҳисобга олмас-
лик. Унга оила — мактаб — атроф-муҳит 
омили таъсир қилади.

Биринчи омил — оила. Бу масканда фар-
занд учун эътибор талаб этилади. Маънавий 
одат шаклланишининг негизи ҳам айнан шу 
ер, яъни оила. Дастлабки тизгин ота-она қў-
лида бўлиб, уни бошқаришга масъул. Бола-
нинг яхши ёки ёмон бўлиши ота-она тузган 
маънавий-тарбиявий тадбирлар режасига 
боғлиқ. Фарзанд тарбиясига ўта масъулият 
билан ёндашув талаб этилади. Табиатда-
ги, инсон феъл-атворидаги ўзгаришлар ҳам 
ўз-ўзидан пайдо бўлмайди. Яхши одам бир-
дан ёмон, одобли бола ўз-ўзидан бадхулқ 
бўлиб қолмайди. Демак, қаердадир тарбия 
занжири узилган, узлуксиз таълим, меъёр, 
мувозанат бузилган. Нимагадир эътибор су-
сайган ёки ортиқча ружу қўйилган. Тарбияда 
танаффус бўлган.

Фарзандлари кичиклигиданоқ ақл-
ли, одобли, иқтидорли бўлишини истаган 
 ота-оналар айни дамда ўрнак бўлмоғи дар-
кор. Ўз шахсида одоб-ахлоқ, бой маънавий 
олам ва кенг тафаккурни шакллантирар 
экан, болалар инсонни қадрлаш ва муомала  

қилиш, каттага ҳурмат, кичикка иззатни 
ота-онадан ўрганади. Аста-секин бу ҳолат 
одат тусига кириб боради. Ёшларимизнинг 
маънавий комил инсон бўлиши, гўзал фа-
зилат эгасига айланиши босқичма-босқич 
амалга ошади. Маърифатли жамиятнинг 
маънавий тарбияси миллатнинг умуммил-
лий ғоясига айланмоғи лозим.

Янги ислоҳотлар
Ёш авлодни ҳар томонлама етук қилиб 

тарбиялашда иккинчи омил — таълим тизи-
ми, яъни мактаб алоҳида ўринга эга. Болага 
таълим бериш, ўзлаштиришини назорат қи-
лиш, уйга вазифаларни бажаришига кўз-қу-
лоқ бўлиш ҳам шунга киради. Таълим сифа-
тининг қониқарли ёки қониқарсиз, ижобий 
ва салбий сабаблари ота-она ва ўқитувчи би-
лан бирга ўрганилади. Бу борада ЮНИСЕФ-
нинг Ўзбекистондаги ваколатхонаси таълим 
бўлими бошлиғи Дипа Шанкарнинг қуйи-
даги сўзларини эслаш жоиз: “Уй қуришга 
киришишдан олдин мақсадингиз нима эка-
нини яхши билишингиз керак. Бунинг учун 
аниқ режа ва чизмалар бўлиши лозим. Агар 
режангиз бўлмаса, хатога йўл қўясиз: ортиқ-
ча ресурс, маблағ ва вақт сарфлаганингиз 
қолади. Буни таълим соҳасида ҳам қўлласа 
бўлади”. Демак, маънавий тарбия бевосита 
педагогик фаолиятдир. Шундай экан, таълим 
даргоҳларида маънавий секторнинг борлиги, 
уни фаоллаштириш, тизимлаштириш нур 
устига нур бўлади.

Давлатимиз раҳбари ўтган йили Сурхон-
дарё вилоятига ташрифи чоғида маҳаллаларда 
тўртта секторга қўшимча бешинчи — “маъна-
вият сектори”ни ташкил қилиш бўйича таклиф 
берган эди. Ушбу секторга мактаб ва ҳудудга 
тегишли маҳаллалар масъуллари, зиёлилар би-
риктирилиб, мактабларда маънавий-маърифий 
ишлар бўйича ижтимоий-маънавий харита 
ишлаб чиқилади. Бу саъй-ҳаракатлар тарбия 
фани дарсида амалий педагогик натижасини, 
албатта, кўрсатади.

Маҳалладаги маънавий 
прогресс

“Бир болага етти маҳалла ота-она” де-
ган нақл бор. Маҳалла миллий маъна-
вий қадрият ларни асраб-авайлаш, эл-юрт 

 тинчлиги ва осойишталигини мустаҳкам-
лаш, ёшларнинг маънавий тарбияси ва улар-
ни комил инсон этиб тарбиялашда муҳим 
аҳамиятга эга. Ҳаётнинг аччиқ-чучугини 
тотган, кўпни кўрган, дунёнинг пасту балан-
дини билган маҳалла оқсоқоллари, кайвони 
онахонлар ҳаёт тажрибаси билан ёшларга 
йўл-йўриқ кўрсатиб, миллий анъаналаримиз 
давомийлигини асраб-авайлаб келаётгани 
мақсадга мувофиқ.

Бунда маҳаллага хос ҳаёт тарзи ва тур-
муш маданияти, қўни-қўшни ва маҳалла-кўй 
ўртасидаги муносабатларнинг таъсири кат-
та. Сектор мактабдаги ижтимоий-маънавий 
муаммоларга тизимли ёндашиб, бажарилаёт-
ган ишларни мувофиқлаштиради ҳамда маз-
кур соҳадаги вазифалар бўйича жавобгар.

Маҳаллалар ҳамкорлигида  маънавият 
секторини ташкил қилиш, мактабларда 
ижти моий-маънавий муҳитни барқарор-
лаштириш, тарбиянинг яхлитлиги ва узвий-
лигини таъминлаш жараёнида ўқувчиларни 
китобхонликка жалб этиш, ватанпарварлик 
руҳида тарбиялаш, маданият ва санъатга 
ошно қилиш, унутилаётган миллий қадрият 
ва анъаналаримизни оммалаштириш ҳамда 
халқимиз орасида меҳр-оқибат туйғуларини 
кучайтириш каби қатор муҳим вазифаларни 
рўёбга чиқаради.

Бу борада мактабларда таълим мазмуни 
билим беришга қаратилса, маънавий тарбия-
нинг таълим билан уйғунлиги моҳияти меъ-
ёрлар, қоидалар, қадриятлар, маънавий бой-
ликларни асраб-авайлаш кабиларга таянади. 
Ўқитиш асосан, ақл-идрокка таъсир кўр-
сатса, маънавий тарбия бола шахсиятининг 
шаклланишига туртки беради. Бироқ иккала 
жараён ҳам шахснинг онги ва хулқ-атворига 
бирдек таъсир кўрсатади ва маънавий про-
грессга олиб боради.

Ташқи таъсир: 
биз илғамаган ҳақиқатлар
Фарзанд тарбиясида учинчи омил — 

атроф-муҳит катта ўринга эга. Боланинг 
дунё қараши, ўзига баҳоси, ўзгалар ҳақидаги 
фикри шу билан боғлиқ. Дейлик, синфда ўз-
лаштиришни истамайдиган 15 ўқувчи бўлса, 
ўқишни истовчи қолган болаларда ҳам се-
кин-асталик билан ўз-ўзидан ўқишга иштиёқ 
сўна бошлайди. Зеро, инсон мияси прогноз-
ловчи машинага ўхшайди. У атроф-муҳитни 
тўхтовсиз кузатиб, олган маълумотларини 
таҳлил қилиб боради.

Янги Ўзбекистонда маърифатли жами-
ят қуриш маънавий эҳтиёжларнинг маъна-
вий-ахлоқий мазмун билан қай даражада 
бойиганига боғлиқ. Мамлакатни қудратли, 
миллатни буюк қиладиган куч — илм-фан, 
ахлоқий-маънавий тарбия экани айни 
ҳақиқат. Бу борада эса янги маънавий одат-
ларни шакллантиришдан олдин эскиларини 
тизгинлаб олишимиз даркор. Мактаб таъли-
ми тизимида маънавий иммунитетни шакл-
лантириш ва мустаҳкамлаш учун маънавий 
прогрессия жараёнидан ўтилади.

ОЛДИНгА ҲАРАКАТ
ёшлар тарбиясидаги муҳим омиллар

маънавий тарбия инсон шахсини шакллантириш, 
унинг ишлаб чиқариш, ижтимоий, маданий, маърифий 
ҳаётда фаол иштирок этишини таъминлашга қаратилган 
маънавий таъсирлар, тадбирлар, ҳаракатлар, интилишлар 
йиғиндисидир. энди бу жараёнда маънавий тарбия 
узвийлигини таъминлаш учун ўқувчилар онги, ҳиссиёти 
ва мақсадларига тизимли таъсир этиш самарадор усулдир. 
Ўқувчиларда маънавий-ахлоқий онгни шакллантириш, ҳис-
туйғуларини тарбиялаш ва мақсадли йўналтириш, шунингдек, 
хулқ-атвор кўникмаси ва одатларни қарор топтириш зарур.

спорт журналистикаси, халқаро журналис-
тика, ахборот хизмати ва жамоатчилик би-
лан алоқалар, ҳарбий журналистика, санъат 
журналистикаси, иқтисодий журналистика, 
сиёсатшунослик, социология, психология 
каби йўналишлар очилди. Айни пайтда маз-
кур таълим йўналишлари битирувчилари 
телевидение, радио, газета-журнал, ахборот 

хх аср бошларида шаклланиб, қисқа муддатда катта таъсирга эга 
бўлган жадидчилик ҳаракати биринчи қадамни таълимни ислоҳ 
қилишдан бошлаган эди. бу борада, айниқса, буюк ислоҳотчи 
исмоил гаспралининг “усули жадид” мактаблари муҳим ўрин 
тутди. бу тушунарли, албатта. мақсад жамиятни янгиламоқ экан, 
бу вазифани янги авлодгина уддалаши мумкин. янги авлодни 
эса эски, анъанавий усулдаги мактабларда тарбиялаш қийин эди. 
замон ўзгарган, давр тезкорликни талаб қиларди.

журналистика ва оммавий коммуникация-
лар университети ташкил этилган эди. Ўтган 
олти йилда университетда босма оммавий 
ахборот воситалари журналистикаси, интер-
нет журналистика, медиадизайн, медиамар-
кетинг ва реклама, телерадиожурналистика, 

ТАНАЗЗУЛДАН ¯УТ¯АРИБ,
тара¯¯иётга элтувчи йªл илмдир

Нозима МУРАТОВА,
Ўзбекистон журналистика 

ва оммавий коммуникациялар 
университети илмий ишлар 

ва инновациялар бўйича 
проректори,

Акбар НУРМАТОВ,
ЎзЖОКУ доценти,

филология фанлари номзоди

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.

Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 1767.

44034 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Юнус Бўронов
Мусаҳҳиҳ: Шерзод Маҳмудов
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 22:12  Топширилди — 00:55

МЕЗОН
Президентимиз мақомга ихтисослаштирилган мактаблар нега энди учтагина жойда бўлиши 

керак, ҳамма вилоятларда ҳам бўлсин, деганида жуда руҳландик. Мақом ансамбллари 
12 та вилоятда, Қорақалпоғистонда иш бошлади. Ҳатто аҳоли сони кам ҳудудлар, айрим 

туманларда ҳам ташкил этилди.

ГазетадаГи материалларни лотин ёзувиГа 
асосланГан ўзбек алифбосида ўқиш учун 

мазкур QR-kodни сканер қилинГ.

www.yuz.uz yuz.uznews yuz.uz_news yuzyuz_official

Боқий мерос

2024 йил 24 май, 100-сон

Миллий мақом марказининг маърифат тара-
тишдаги ўрни ва аҳамияти ҳақида соҳа жонку-
ярларидан бири, мусиқашунос олим Сойиб-
жон БЕГМАТОВ билан суҳбатлашдик.

— Ҳар бир миллатнинг овозини ҳаракат-
лантирадиган ўз товушқатори бор, — деб 
гап бошлайди суҳбатдошимиз. — “Ёр-ёр”ни, 
“Алла”ни тингласангиз, ўзбекнинг юраги, 
дили, дарди чиқиб келади, йиғлатади. Ас-
лида, асоси мақомга қурилган ҳар қандай 
қўшиқда миллий руҳ, дард бўлади. Шунинг 
учун ҳам юртимизни мустамлака қилганлар 
миллатимиз буюклари, жадидларни жисмо-
нан маҳв этиш баробарида халқимизни яхши 
кўриб тинглайдиган мусиқаси — мақомидан 
айирган. Ўша даврларда қарийб унутилаёз-
ган миллий мақомимиз мавқеи 2017 йилга ке-
либ тикланди. Президентимизнинг 2017 йил 
17 ноябрдаги “Ўзбек миллий мақом санъати-
ни янада ривожлантириш чора-тадбирла-
ри тўғрисида”ги қарори бу борада тарихий 
давр га эшик очди.

Марказимиз олдидаги энг долзарб ва-
зифа, аввало, ёш авлодга мақом илмининг 
моҳиятини сингдиришдир. Ўшанда қўшиққа 
озгина мақом унсури аралашган бўлса ҳам 
ёшлар англай олади. Шунинг учун бугун 
фарзандларимиз қалбига мақомни жо қилиш 
тўғрисида кўп гапириляпти ва амалий ишлар 
қилиняпти.

Мақомнинг 
асл макони

Академик Юнус Ражабий тамал тоши 
қўйиб кетган Мақомчилар ансамбли ҳам, 
Мақом санъати маркази ҳам Ўзбекистон 
радиоси биносида фаолият юритади. 
 Сойибжон ака Мақом маркази учун қурила-
ётган алоҳида бино ва ундаги шароитлар 
ҳақида бундай деди:

— Мақом маркази 2018 йили ташкил 
этилган бўлса-да, анчадан буён Радио-
эшиттиришлар уйида ишлаб келяпмиз. Бу 
ерга меҳримиз тушган, бизга қадрдон бў-
либ қолган. Айниқса, хавфсизлик жиҳати-
дан ҳамиша кўнглимиз тўқ. Умуман, яхши 
муҳитда самарали ишлаяпмиз. Шиддат би-
лан ривожланаётган бугунги даврда бир оз 
бошқача шароитга эҳтиёж сезилиб қолди. 
Яъни мақомни болалар боғчасидан бошлаб 
сингдириш керак экан. Бунинг учун алоҳи-
да биномиз, телевидение, радио эфирига 
чиқа оладиган жонли студиямиз бўлса, мақ-
садга мувофиқ. Қолаверса, марказга тез-тез 
маҳаллий, хорижий меҳмонлар келиб тура-
ди. Улар билан иш жойимизда бевосита му-
лоқот қилишга тўғри келади. Албатта, мар-
казда бундай шароит бор. Лекин алоҳида 

бинода дам олиш кунлари болаларга тўга-
раклар очсак ҳам бўлади. Бунинг учун им-
кониятимиз етарли. Юнус Ражабийдан 20-
30 йиллаб таълим олган устозларимиз бор.

Марказда вафот этган мақомчилар ҳақи-
даги тарихий экспозиция жой олиши керак. 
Улар суратлари, ҳайкаллари, чолғулари, қў-
шиқлари, ёзган китоблари билан гапирсин. 
Энди бизнинг ҳам ўз залимиз, тарғибот йў-
лимиз, концерт қилсак, одам йиғиладиган 
биномиз бўлишидан хурсандмиз. Келажак 
авлод учун таянч, мақомга чинакам макон 
бўладиган иншоот бунёд этиляпти. Лойиҳа 
мукаммал тузилган, ҳеч бир жиҳат эътибор-
дан четда қолмаган. Бинони Ўзбекистоннинг 
географик муҳитини яхши биладиган, маж-
муага шунга кўра ишлов берадиган чет эллик 
мутахассислар қуради. Зеро, миллий мақом 
санъати маркази пойдеворида миллийлик, ўз-
бекона жилва бўлиши керак. Шу билан бирга, 
у маданий ҳордиқ чиқариладиган жой бўла-
ди. Чунки қадимда мақом фақат саройларда 
ижро этилган, саройдан ташқарига чиқмаган. 
Мақомга подшоларнинг ўзи ҳомийлик қил-
ган. Уларнинг изнисиз мақомни биров ижро 
этмаган. Бухоро амири халқ учун йилда икки 
ёки тўрт бор мақом кечалари ташкил этган. 
Ҳатто мақомни бузиб ижро қилганлар турли 
усуллар билан жазоланган.

Янги қуриладиган мақом марказининг энг 
юқори — тўртинчи қавати амфитеатр бўла-
ди. Ҳудудларнинг мақом йўлига кўра, ҳар 
бирининг ўз хонаси бўлиши кўзда тутилган. 
 Фарғона-Тошкент мақом йўлини эшитгиси кел-
ганлар шу ҳудуд учун ажратилган хонага кири-
тилади. У ерда ҳамма нарса — кийимлар, таом-
лар, урф-одатлар ҳам шунга кўра мосланади.

Ҳар бир ҳудуд 
ўз йўлига эга бўлади

— Айни пайтда Маданият вазирлиги-
нинг баъзи лойиҳаларига нисбатан салбий 
муносабат кузатилмоқда. Бироқ “Мақом 
йўлларида яратилган энг яхши асар”, “Мил-
лий мақомлар асосида яратилган замонавий 
йўналишдаги энг яхши асар” (камер вокал 
ва чолғу асарлар), “Мусиқашунослар ораси-
да мақом илми ва таълимига оид энг яхши 
адабиёт” (монография, дарслик, ўқув қўл-
ланма, нота тўплами) каби танловларга ҳеч 
ким эътироз билдираётгани йўқ. Лекин бун-
дай танловлар ҳақида ҳамма ҳам билавер-
майди. Билган тақдирда ҳам муҳокама қи-
лишга, муносабат билдиришга қодир эмас. 
Хўш, аслида, ана шундай танловлар мақом 
йўлида ижод қилаётган бастакорлар, мақом 
санъати ижрочилари яратаётган янги асар-
ларни излаб топишга қай даражада хизмат 
қиляпти?

— Мақом санъатини янада ривожланти-
риш ва замонавий бастакорлик ижодиёти анъ-
аналарига сингдириш, мақом йўлида ижод 
қилиб келаётган бастакорлар, композиторлар, 
ўзбек миллий мусиқасини назарий жиҳатдан 
ўрганиб, тадқиқ этаётган мусиқашуносларни 
кашф этиш, ҳар томонлама қўллаб-қувватлаш 
ва рағбатлантириш мақсадида шундай танлов-
лар ўтказиб келиняпти. Мақсад — бастакорлик 
 анъаналарининг энг ёрқин намуналари сифати-
да барча миллий қадриятларимиз, халқимизга 
хос миллий анъаналаримизни ўз оҳангида му-
жассам этган дурдона асарлар, мақом йўлида 

ижод қилаётган бастакорлар, ижрочилар ярата-
ётган янги асарларни излаб топиш, улар учун 
кенг имконият яратиш, мақом санъатини янада 
оммалаштириш ва тарғиб этиш.

Озарбайжонда муғом маркази очилди. Ҳар 
икки йилда бир марта болалар, ёшлар ва кат-
талар ўртасида бир неча танловлар ўтказилади. 
Бу марказ халқаро мақомга эга. Бироқ 40 киши 
иштирок этадиган танлов иштирокчисининг 37 
нафари озарбайжонлик. 100 кишидан 20 киши-
ни танлаш керак. Бизда шунча истеъдод йўқ-
ми? Бор, фақат тўғри таълим беришимиз зарур. 
Устоз кўрмаган шогирд ҳар мақомга йўрғалар, 
деб халқимиз бежиз айтмаган. Ёшларни ўз 
ҳолига ташлаб қўймай, йўналиш кўрсатсак, 
ўйлаганимиздан кучлироқ истеъдодлиларни 
кашф қиламиз. Масалан, Моҳичеҳра Шомуро-
дова чет элда биринчи ўрин ва гран при соҳиби 
бўлди. Чунки у Раҳматилла Иноятов, Эшпўлат 
Ортиқов, Толиб Темиров мактабида таҳсил 
олган. Юлдуз Турдиева, Сойиб Ниёзов, Ўлмас 
Оллоберганов, Гулзода Худойназарова каби 
мақомчилар ҳам шу мактабга мансуб. Ҳудуд-
ларда ҳам иқтидорлилар жуда кўп. Фарғонага 
бориб мақомчи қизларни кўринг, ажойиб овоз 
эгаларини учратасиз. Тадбирларда, танловлар-
да мақом ижрочилари таркиби анча яшаргани-
ни кўриб хурсанд бўляпмиз.

Ана шундай ёшларнинг мақомчиликда ўз 
йўлини топиши учун алоҳида ОТМ — Юнус Ра-
жабий номидаги ўзбек миллий мусиқа санъати 
институти очилди. Тўрт йилда анча шаклланди, 
ўқитувчилари танилиб қолди. Аста-секин ҳам-
маси изга тушади. У мақом таълимотининг ин-
теграциясини бошқариб туради. Шундай қилиб, 
ҳар бир ҳудуд ўзининг мақом йўлига эга  бўлади. 

яқинда бунёд этиладиган янги тошкент массивида  
алишер навоий номидаги халқаро илмий-тадқиқот маркази, 

ижод мактаби, адабиёт музейи, марказий кутубхона билан бирга, 
миллий мақом марказини жамлаган ўзига хос маънавият мажмуаси 

қад ростлайди. давлатимиз раҳбарининг “бугун пойдевори 
қўйилаётган масканлар кўп йиллар халқимиз маънавиятини 

бойитиш, ёшларимизни ҳар томонлама етук ва баркамол инсонлар 
этиб тарбиялашга хизмат қилади. янги тошкент шаҳрининг 

нафақат юртимиз, балки минтақамизда ҳам чинакам 
илм-маърифат ва маданият марказига айланишига 

катта ҳисса қўшади, деб ишонаман”, дегани эса ҳар бир 
мутасадди зиммасига улкан масъулият юклайди.

Зеро, Фарғона, Бухоро ва Хоразмда махсус 
мақом мактаблари очилди.

Президентимиз мақомга ихтисослашти-
рилган мактаблар нега энди учтагина жой-
да бўлиши керак, ҳамма вилоятларда ҳам 
бўлсин, деганида жуда руҳландик. Мақом ан-
самбллари 12 та вилоятда, Қорақалпоғистонда 
иш бошлади. Ҳатто аҳоли сони кам ҳудудлар, 
айрим туманларда ҳам ташкил этилди.

Нега алоҳида мусиқа 
назариямиз бўлмаслиги 

керак?
Бугун болага мақом ҳақидаги илк тушунча 

ва таълим-тарбия оилада, мактабгача таъ-
лим ташкилотлари, умумтаълим мактаблари-
да бериб борилиши зарурлиги таъкидланяпти. 
Бу муайян мақсадга йўналтирилган таълим 
дастурлари яратишни тақозо қилади. Мута-
хассислар мақом илми ҳақидаги қўлланма ва 
адабиётлар жуда камлигини айтади. Бугун 
санъат йўналишидаги таълим муассасалари 
ўқув дастурига “Шашмақом” ижро анъана-
лари киритилгани марказ жамоаси зиммасига 
жуда катта масъулият юклайди. Сойибжон 
Бегматов нашрлар, адабиётлар камлиги, бу 
кемтикни тўлдириш ҳақида куйиниб гапирди: 

— Тўғри, мақом ҳақидаги манбалар жуда 
кам. Абу Наср Форобий, Абу Али ибн Сино 
араб тилида, Жомий, Кавкабий, Ҳусайний 
форс тилида ёзган китоблар ўзбекчага таржима 
 қилинмаган. Бунинг учун мутахассиснинг ўзи 
йўқ. Бу жуда катта муаммо. Мусиқий асарни 
таржима қилиш учун мусиқий илм ҳам керак-да. 
Бироқ мақомни тушунадиган юртдошларимиз 
жуда кўп. Улар маслаҳат беради, фикр билди-
ради. Мақом тарғиботи учун ҳомийлик қилади-
ганлар ҳам бисёр. Шаҳрисабзда Юнус Ражабий-
нинг акаси Ризқи Ражабий авлодидан бўлган ки-
шилар бизга 200 дона китоб совға қилди. “Юнус 
Ражабий” деб номланган бу катта нашрнинг бир 
нусхаси 500 минг сўм туради.

Мақомда ҳар бир ҳудуднинг ўз фалсафа-
си бор. Бундан 70 йил аввал бир кенгаш Хо-
разм мақомини алоҳида таҳлил қилиб, хулоса 
берган. Ўша кенгаш далолатномаси, йиғинда 
қатнашган одамлар бор. Кенгаш баённомаси 
асосида Хоразм намунавий мақом ансамбли 
шу ерга келиб, 4 йил бир нечта мақомни бош-
қатдан ёзди. Мутахассислар ёрдамида қайта-
дан нота олдик. Кейин хоразмлик устозларни 
йиғиб, уч ой бирма-бир қараб чиқдик. Саралан-
гандан кейингина нашр қилинди.

Манбалар йўқ, деган одам, билингки, ўзи 
изланмайди. Манба зарур бўлса, излаб топиш 
мумкин. Керак бўлса, Англия кутубхонасидаги 
китобларнинг факсимиле нусхасини олиб кел-
япмиз. Китобсиз бўлмайди ахир. 20 га яқин 
асар яратдик. Уч тилда “Мақом нима?” деган 
китоб чоп этилди. Ҳозирги бастакорлардан 
Абдуҳошим Исмоиловнинг 100 га яқин асари-
ни жамлаб, монография нашр қилдирдик. 25 
бастакорнинг 4-5 тадан хрестоматиясини ярат-
дик. “Анъанавий ўзбек мусиқа асослари” деган 

китобимизда учта мақом йўналиши бор. Уч 
йилдан буён ўтказилаётган танлов асарларини 
йиғиб, Тошкент ва Тошкент вилояти мусиқа 
мактабларига тарқатдик. Насиб қилса, бутун 
мамлакат бўйлаб етказамиз. “Ўзавтосаноат” 
уюшмаси мақом тарғиботи йўлидаги тадбир-
лар ўтказиш, китоблар яратиш, “Мақом” жур-
нали чоп этилишида беминнат ҳомийлик қил-
япти. Мақомни тушунадиганлар, қўллаб-қув-
ватлайдиганлар бор экан, нега бизнинг алоҳи-
да мусиқа назариямиз яратилмайди? Бунинг 
учун камчилигимизни топа оладиган устозлар 
керак. Навоийни таржима қилганлар ҳам му-
сиқа билан боғлиқ жойига келганда, ожиз бў-
либ қолади. Зеро, Навоийда мақом ҳақида кўп 
маълумот бор. У мақомларимизга тамал тоши 
қўйган, деб айта оламиз. Навоий назариясидан 
андаза олиб, мусиқамиз тарихи, назарияси, ўз-
бек мақомининг пардаси яратилиши керак. Бу 
бўйича жуда кўпчиликка мурожаат қилганмиз.

Мақомнинг асл моҳияти 
чуқур англашилса... 

— Истасак-истамасак, бугун енгил- елпи 
мусиқалар, қўшиқлар аксарият ёшлар-
ни ўзига ром этяпти. Бу маълум маънода 
ёшликнинг эҳтиёжи бўлиши ҳам табиий. 
Бироқ асл моҳияти чуқур англашилса, бот-
бот сингдирилаверса, мақомни ҳам ёшлар 
қалбига чуқурроқ жойласа бўлади, тўғри-
ми? Бунинг учун, сизнингча, яна нималарга 
эътибор қаратиш керак? 

— Очиғини айтиш керак, боғчадан бош-
лаб академиягача эски тизимда сабоқ бериб 
келинган. Шунинг учун мақом илмини ўрга-
тишнинг янги тизимини олиб киришга ҳаракат 
қилиняпти. Аслида, мақомни ёшларга ўргатиш 
машаққатли иш. “Мақом алифбоси”ни татбиқ 
қилганимизда энди ҳамма мақомчи бўлиб кета-
дими, дейишганди. Ўргатганимиз билан ҳамма 
ҳам мақомчи бўлавермайди. Бунинг учун жуда 
катта овоз, иқтидор, маҳорат бўлиши керак.

Мактабларимиз, боғчаларимизга миллий 
мусиқа санъатимизнинг Юнус Ражабий, Маъ-
муржон Узоқов, Ҳожи Абдулазиз каби дарғала-
ри суратларини қўйиб, қисқача таржимаи ҳо-
лини ёзиб қўйсак, болаларимиз лоақал умумий 
тушунчага эга бўлади. Телевидение, радиода 
кўпроқ миллий руҳдаги қўшиқлар намойиши-
га эътибор қилинса, фойдадан холи бўлмайди. 
Жойларда биз билмаган янги овоз эгалари-
ни кашф қилиш мақсадида мумтоз қўшиқлар 
ижроси бўйича маҳаллий танловлар кўпроқ ўт-
казилиши мақсадга мувофиқ. Умуман олганда, 
ҳаммаси миллий мусиқа санъати ривожи йў-
лида кучимизни сафарбар қилишимизга бориб 
тақалади. Фақат миллий руҳга ҳурмат, садоқат 
устувор бўлса, кифоя.

“Янги Ўзбекистон” мухбири
Муножат МЎМИНОВА 

суҳбатлашди.

Мулоҳаза

Қишлоққа кириб борар экансиз, адирликлар 
бағридаги уйларга кўзингиз тушади. Лойсувоқ 
тандирхоналару оғилхоналар устида болалар 
чучмома тераётганини кўрасиз. Оқаётган шош-
қин сой суви одамнинг дилини яйратади. Қиш-
лоқни уч томондан ўраб турадиган пурвиқор 
тоғлар бошидаги қор кунлар исиши билан 
эриб, сойни тўлдиради. Саратоннинг тафти се-
зила бошлагунча сув қуримайди. Камар бўйлаб 
жойлашган уйлар айнан шу ердан деҳқончили-
гини сувлайди.

Шаҳарнинг шовқинга тўла кўчаларини 
ташлаб, қишлоққа табиатнинг кўклам нафаси-
га қоришган ҳисси билан кириб бордим. Қўним 

топишим билан амаким “сув келди” дейди. Ўй-
лай бошладим. Ахир бизда қудуқдан сув чиқса, 
ариқдан сув келса, қанақа сув экан… Жим қол-
ганимни пайқаган амаким эътиборсизлигим-
дан бир оз оғринганнамо деди:

— Минорадан биз томонга ҳам сув чиқа-
ришди!..

Энди англадим. Қишлоғимиз адирлик 
бағрида жойлашган. Асосий ичимлик сув қу-
дуқдан олинади. Бир неча йиллар аввал озар-
байжонликлар қишлоқ марказида сувминор 
тиклай бошлаганди. Қишлоқ одамларининг 
айтишича, тоза ичимлик сув энди хонадонлар-
гача келди. 

Тоғу тошда яшайдиган ёши улуғлар дуога 
қўл очганида қор сўрайди. Қор қут-барака олиб 
келади. Ёз билан қақшаб кетган ерларнинг 
чанқоғини босади. Қорнинг кўп ёки кам ёғи-
шига қараб деҳқончилик режаларини тузади. 
Эрта кўклам ёмғири одамлар қурган сув тўғон-
ларини тўлдирса, экин-тикинга амал қилади, 
бўлмаса, Худонинг куни дея бошқа йўлларни 
излай бошлашади. Кейинги йилларда иқлим-
нинг ўзгариши, ёғин-сочиннинг кам бўлиши 

эвазига сув йилдан йилга паст ташлаб боряпти. 
Бу ҳам етмагандек, аҳоли қудуқ қазиш бўйича 
“пойга” ўйнай бошлаган ҳам. Кимдир ўн беш 
метр қудуқ қазса, қўшниси 20 метр уради. Бу-
гунги кунгача 100 метргача урилган артези-
анлар ҳам бор. Яна буларнинг ҳар бири 20-30 
миллион сўм харажат талаб қилади. Асосий 
тирикчилиги деҳқончилик бўлган қишлоқ аҳли 
бунинг учун бир йиллик даромадини сарфлаши 
керак.

Қудуқни чуқурроқ қазийверсангиз, унинг 
суви шўр бўлиб бораверади. Баъзи жойларда 
шўр сув кўп чиқарилиши оқибатида ер унум-
дорлигига ҳам жиддий зарар етказилмоқда.

Шуларни ўйлай туриб, кўз олдимда бир 
вақтлар қишлоқнинг мироби бўлган Омон 
бобо жонланди. Беш юзга яқин хўжаликдан 
иборат Қувкалла қишлоғи одамлари деҳқончи-
лигу узумчилик билан шуғулланади, даромади 
шундан. Эртадан то кечгача сув кечиб, ўзга-
ларнинг ҳожатини чиқарадиган мироб суви 
тақсимланадиган жойлар учун жуда аҳамиятли 
ва масъ улиятли касб. Бирор камарнинг суви-
ни йиғиб, катта ҳовузга тўплаш, уни навбати 

 билан  аҳолига тақсимлаб чиқиш миробнинг 
зиммасида. 

Қишлоқ бағирлаб юқорига чиқаверсангиз, 
улкан Қисмоқ тошга дуч келасиз. Унинг қаба-
тида бир текис тош бўларди. Омон бобо мана 
шу ерда туриб, бутун қишлоққа сув тақсим-
ларди. Болалигимизда Сарой аталмиш қишлоқ 
билан 15 чақиримча оралиқдаги жойларга сув 
тортиб борарди. Баъзида бировлар билан уриш-
са, баъзан кимларнингдир дуосини оларди. Эл 
орасида яхши инсон бўлиб ўтди. “Сув берган 
элда азиз”, дейди доно халқимиз. Баъзан тоғ 
йўли томон мол-ҳол ҳайдаб борсанг, Омон бо-
бом дўмбирасини чертиб, ўша тошнинг устида 
достон айтиб ўтирарди.

Узоқларга боқишиб,
Сувдай бўлиб оқишиб,
Сатта мардлар жўнади,
Бўл-ҳа, бўл-ҳа бўл дейишиб.
Унинг бошидаги сарғайиб кетган дўппи, 

юзидаги ажинлар, хаёлда жонланган сезгилар 
ўзига тортаверади. Омон бобо ўтиб кетди. У 
бошқарган, тақсимлаган сувнинг таги кўриниб, 
узоқ манзилларга етиб бормай қўйди. Одамлар 

сув топишнинг ҳар йўлини ахтарди. Юқорида 
айтганимиздек, ўзига хос “пойга”лар бошлан-
ди.  

Узоқнинг ҳадисини олган эл тинч-тотув 
яшайди. Тараққиёт стратегиясида ҳам аҳо-
лининг ичимлик сув билан таъминланганлик 
даражасини ошириш, оқова сув тизимларини 
янгилаш вазифалари белгиланган. 

Бугун адирлар бағрига ёндош қурилган 
уйларга ҳам тоза сув етиб борган. Энди қиш-
лоқдаги ҳар бир хўжаликка қувурлар тортил-
ган, қулоғини бураса бўлди. Эй, замонангдан 
ўргилай, дейди ёши улуғлар.

Яқинда бир маълумотга кўзим тушди: сув 
таъминоти сифати аҳоли жон бошига даромад-
нинг 22,1 фоиз, санитария шароити яхшила-
нишини эса 13,2 фоиз ошириши аниқланган. 
Якуний модел натижалари сув ва санитария 

шароитларини яхшилаш уй хўжаликларида 
жон бошига тўғри келадиган даромадни 11,7 
фоиз оширишини кўрсатган.

Энди миришкор қишлоқ аҳли етиштирган 
майизларининг пулини тоза ичимлик сув ичиш 
учун қудуқ қазишга эмас, ўзининг рўзғорига, 
каму кўстини тўлдиришга сарфлайди.

Юқоридаги маълумотнинг мағзини чақиб, 
Қосим бобо эсимга келди. У ҳар йили бемор 
набирасини даволатиш учун шаҳарга йўл ола-
ди. Энди у қудуқ қазишга ишлатадиган майиз 
пулини набирасининг оёққа туриши учун сарф-
лайди.  Худо хоҳласа, набираси ҳам оёққа ту-
ради. Жарбулоқлик Ашир чўпон ҳар йили эрта 
кўклам сел оқизиб кетадиган кичик ҳовузини 
таъмирлаш учун сарфлаган пулларини болала-
ри таълимига йўналтиради…

Эркинлик нафаси кезиб юрган юртнинг 
бағрида унаётган инсонларни ҳар доим ўзига 
чорлайдиган заминлар бўлади. Одамнинг из-
лаб яшайдиган ватани бўлади. Бугун ислоҳот-
лар нафаси кириб борган чекка қишлоқнинг 
дилкаш одамлари, нуроний отахонлари дуога 
қўл очади: юртга тинчлик, халққа омонлик, ис-
лоҳотларнинг амалига шукуҳини яширмайди. 
Кенгликларда ўйнаб юрган болалар овози кўк-
ни тутади. Бу кулгилар бугун одамлар давлатга 
эмас, давлат одамларга яратаётган имконият-
лар ифодасидир.

Сардор ТОЛЛИБОЕВ,
“Янги Ўзбекистон” мухбири

тоғ бошига булутлар қўнган. 
Қуёш эса уфқ томон оға 
бошлаган. бир оз олдин 
севалаб ўтган ёмғирнинг 
тупроқ билан аралаш ҳиди 
одамни тетиклаштиради. 
узоқдан ўз бастини кўз-
кўз қилаётган адирлар йўл 
чарчоғини олади. ёрқин 
товланаётган камалак 
кўкламнинг ёмғирли, 
алдамчи ҳавосига якун 
ясагандек табиатга кўрк 
бағишлаб турибди. бу 
мўъжиза одамни ўзга бир 
оламларга чорлайди. 

МИЛЛИЙ РУ¥ГА ¥УРМАТ, 
САДО£АТ УСТУВОР

бахт симфонияси

O‘zbek milliy

san’ati markazi


